
O currículo oficial de Educación Primaria
1. A área de Educación Artística
A expresión artística é connatural ás persoas desde a orixe dos tempos, xa fose considerada medio de comunicación, vía para descargar enerxías, actividade pracenteira, evasión ou instrumento para conseguir o equilibrio interior, posibilidade de lograr unha aprendizaxe emocional ou forma de cuestionar o establecido. As diferentes manifestacións artísticas teñen unha presenza constante na contorna e na vida privada e pública das persoas. As artes son imprescindíbeis no desenvolvemento expresivo individual e social e son parte esencial do patrimonio cultural. Con elas somos quen de dar forma á nosa imaxinación, empregando o razoamento e a emoción; con elas participamos en proxectos individuais e colectivos que contribúen á construción da identidade persoal e social; con elas conformamos a identidade nacional, e con elas mantemos un diálogo aberto e constante coas outras culturas, proporcionando espazos de relación nos que flúen experiencias, significados, emocións, sentimentos, ideas e pensamentos.
Na Educación Primaria, a área desenvolverá as capacidades básicas relacionadas coa percepción e interpretación das representacións musicais e plásticas e coa expresión de pensamentos, sentimentos e emocións; é dicir, potenciará a dimensión comunicativa dos procesos artísticos. Tanto a linguaxe plástica como a musical constitúen ámbitos artísticos específicos con características propias, pero con aspectos comúns e con estreitas conexións entre as distintas maneiras de expresión e representación.
A escola asegurará a construción de aprendizaxes significativas que partan duns esquemas previos de coñecemento para modificalos, completalos ou reconstruílos. A aprendizaxe sobre as linguaxes artísticas é un proceso inacabado que se segue completando ao longo da vida, tentando sempre atopar solucións para chegar a resultados que supoñan un alto grao de elaboración persoal e unhas interpretacións e percepcións cada vez máis completas e ricas.
A actividade do alumnado é moi importante para que esa aprendizaxe se produza. Non se trata só dunha actividade externa, senón, e fundamentalmente, dunha actividade mental que lle permita formular interrogantes e procurar estratexias para resolvelos, relacionar o que sabe co novo que se lle presenta e abordar novas propostas en que a percepción, expresión, reflexión e intercambio de ideas formarán parte esencial do proceso de aprendizaxe. 
O traballo artístico deberá partir da experiencia persoal, dos saberes que o alumnado posúe social e colectivamente e da investigación e recoñecemento das propias características e posibilidades. A progresión de cada nena e de cada neno require de estratexias personalizadas que lle permitan avanzar e afianzar destrezas, coñecementos e actitudes no ámbito artístico. Neste contexto debe estar presente a loita contra os estereotipos e os roles preestablecidos, polo que deben proporcionarse oportunidades, alternativas e recursos múltiples que faciliten a reflexión e o desenvolvemento do xuízo crítico.
2. Obxectivos da área de Música

O ensino da Educación Artística nesta etapa terá como obxectivo o desenvolvemento das seguintes capacidades: 
· Desenvolver mecanismos de sensibilidade estética e creación artística para promover a percepción e a expresión de ideas, emocións, sentimentos e vivencias.
· Formar progresivamente o sentido estético persoal como recurso para apreciar e valorar elementos constitutivos das artes e obras verdadeiramente artísticas; desenvolver o xuízo crítico e o posicionamento pluralista na aproximación ás obras artísticas e ás autoras e autores.
· Indagar nas posibilidades do son, da imaxe e do movemento como elementos de representación e de comunicación e utilizalas para expresar ideas e sentimentos, contribuíndo así ao equilibrio afectivo e á relación coas demais persoas.
· Explorar e coñecer materiais e instrumentos diversos e adquirir códigos e técnicas específicas das diferentes linguaxes artísticas para utilizalos con fins expresivos e comunicativos.
· Aplicar os coñecementos artísticos na observación e na análise de situacións e de obxectos da realidade cotiá e de diferentes manifestacións do mundo da arte e da cultura para comprendelos mellor e formar un gusto propio.
· Manter unha actitude de procura persoal e colectiva, articulando a percepción, a imaxinación, a indagación e a sensibilidade e reflexionando á hora de realizar e gozar de diferentes producións artísticas.
· Recoñecer que as diversas manifestacións da arte e da cultura son fonte de coñecemento, foron realizadas por homes e por mulleres e reflicten a súa experiencia e percepción da vida.
· Coñecer algunhas das posibilidades dos medios audiovisuais e das tecnoloxías da información e da comunicación en que interveñen a imaxe e o son, e empregalas como recursos para a observación, para a procura de información e para a elaboración de producións propias, quer de forma autónoma quer en combinación con outros medios e materiais.
· Valorar e compartir manifestacións artísticas do patrimonio cultural galego apreciando a súa riqueza e diversidade e comprometéndose na súa defensa, conservación e difusión.
· Coñecer e valorar diferentes manifestacións artísticas do patrimonio cultural doutros pobos, colaborando na conservación e renovación das formas de expresión locais e nacionais e estimando o enriquecemento que supón o intercambio con persoas de diferentes culturas que comparten unha mesma contorna.
· Desenvolver unha relación de autoconfianza coa produción artística persoal, respectando as creacións propias e as das outras persoas, cunha actitude de interese e de admiración polo distinto e/ou novo, sabendo recibir e expresar críticas e opinións, e utilizándoas como recurso para a mellora.
· Participar activamente en producións artísticas de forma cooperativa, asumindo distintas funcións e colaborando na resolución dos problemas que se presenten para conseguir un produto final o máis satisfactorio posíbel.
· Coñecer algunhas das profesións dos ámbitos artísticos, interesándose polas características do traballo das artistas e dos artistas e gozando como público coa observación e recreación das súas propias producións.
· Valorar na contorna próxima as intervencións artísticas das que sería necesario dispoñer a fin de crear espazos esteticamente agradábeis que contribúan a mellorar a calidade de vida.
3. Contidos
A partir dos dous grandes ámbitos (Música e Plástica) e dos eixes en que se articula a área (percepción e expresión) distribúense os contidos en catro bloques. Esta maneira de estruturar o conxunto de contidos da área non indica en absoluto que deban desenvolverse independentemente uns dos outros, o que queda de manifesto ao comprobar a interrelación que existe entre eles. 
O bloque 1, Escoita, recolle os contidos relacionados co desenvolvemento de capacidades de discriminación auditiva e de audición comprensiva. O bloque 2, Interpretación e creación musical, aborda o desenvolvemento de habilidades técnicas e de capacidades vencelladas á interpretación, á improvisación e á creación de distintas producións musicais resultantes da exploración, da selección e da combinación de movementos e de sons. Os elementos da música e os seus referentes culturais non se disocian dela; por iso, tanto os contidos da linguaxe musical como os referidos á música como expresión cultural encóntranse explícitos ou implícitos nos dous bloques.
O bloque 3, Observación plástica, céntrase na interpretación, indagación e análise da contorna natural e da actividade e creación humanas. Abórdanse nel aspectos espaciais e os relativos á interpretación do significado das imaxes e á análise das mensaxes icónicas. O bloque 4, Expresión e creación plástica, comprende contidos relativos á exploración dos elementos propios da linguaxe plástica e visual, así como ao tratamento dos materiais; contempla, tamén, variadas posibilidades de expresar o percibido e sentido previa planificación.
3.1. Contidos do Primeiro Ciclo de Educación Primaria 
Música

Bloque 1. Escoita
· Percepción da diferenza entre son, silencio e ruído e das distintas calidades do son.

· Escoita, exploración e discriminación dos sons presentes na contorna natural, cultural e artística: elementos da contorna que producen son; sons que se poden producir co propio corpo.

· Reacción espontánea ou dirixida a estímulos sonoros.

· Interese e curiosidade pola escoita activa dunha selección de pezas instrumentais e vocais breves coñecidas polo alumnado e interpretadas de diversos xeitos.

· Uso de diferentes recursos para o seguimento dunha obra musical: corporais, plásticos, musicogramas, etc.

· Iniciación ao recoñecemento visual e auditivo dalgúns instrumentos musicais, así como de voces masculinas, femininas e infantís, en audicións musicais.

· Identificación de esquemas rítmicos sinxelos e interese e esforzo na súa repetición utilizando diferentes medios (percusión corporal, voz, instrumentos de percusión...).

· Asociación intuitiva dos sons cunha representación gráfica mediante símbolos non convencionais.

· Interese por coñecer e interpretar pequenas pezas de música e de danza do patrimonio galego, así como por llelas ensinar a outras persoas e por aprender as que outras persoas coñecen.

· Expresión oral de emocións e de sentimentos que esperta unha audición.

· Recoñecemento e observancia das normas de comportamento en audicións e noutras actividades musicais.
Bloque 2. Interpretación e creación musical
· Exploración das posibilidades sonoras e expresivas da voz, do corpo e dos obxectos da contorna.

· Interpretación e memorización de cancións, de enredos, de refráns, de adiviñas, etc. da propia cultura ou doutras ao unísono, con e sen acompañamento rítmico.

· Utilización progresiva da voz, da percusión corporal e dos instrumentos de pequena percusión como recursos para o acompañamento de textos recitados, de cancións e de danzas sinxelas.

· Realización de movementos, de xogos motores e de danzas sinxelas, acompañados de secuencias sonoras, de cancións e de obras musicais, tentando desenvolver a coordinación tanto individual como colectiva.

· Incorporación e utilización progresiva de grafías non convencionais (puntos, liñas, debuxos, símbolos, etc.) na lectura e na interpretación de partituras sinxelas.

· Utilización de obxectos de uso cotián, como instrumentos, e gozo co seu uso nas diferentes producións.

· Improvisación de esquemas rítmicos e melódicos sinxelos (pregunta/resposta, formas dadas...).

· Improvisación de movementos como resposta a diferentes estímulos sonoros e procura de sons que acompañen movementos predeterminados, atendendo á velocidade.

· Sonorización de situacións, relatos breves, etc., empregando sons vocais, obxectos e instrumentos.

· Confianza e seguridade progresivas nas propias posibilidades de produción musical.

· Valoración da atención, da escoita e do respecto nas interpretacións propias e alleas.

· Interese e respecto polas obras musicais e polas persoas que as compoñen.
Plástica

Bloque 3. Observación plástica
· Observación e exploración sensorial dos elementos presentes na contorna integrando actividades de tocar, ulir, oír e ver.

· Diálogo ante unha obra de arte expresando verbalmente sensacións, emocións e ideas que suxire, así como indicando o que gusta e non gusta.

· Comentario de obras plásticas e visuais presentes na contorna e en exposicións, museos ou saídas.

· Curiosidade por descubrir as posibilidades artísticas que ofrece a contorna: festas, esculturas, pintura, decoración, etc.

· Recoñecemento de elementos artísticos ou de certos aspectos das obras de arte (previamente traballadas na clase) na vida cotiá.

· Coñecemento e observancia das normas de comportamento nos lugares dedicados ás manifestacións artísticas.

· Iniciación ao coñecemento de identificadores artísticos da cultura galega e doutras culturas e valoración dos mesmos.

· Observación e identificación de imaxes presentes en contextos próximos: historietas, cómics, ilustracións, fotografías, etiquetas, cromos, carteis, adhesivos, debuxos animados, marcas, propaganda, cine, encaixes, bordados, cerámica, etc.

· Vivencia do espazo e achegamento á súa representación de maneira intuitiva.

· Observación e comparación de diferentes representacións artísticas (pintura, escultura...) dun mesmo motivo.

· Establecemento de relacións entre unha manifestación plástica e un conto, unha lenda, unha canción...

· Comparación de mostras de diversos materiais e observación dos mesmos transformados en producións artísticas. Fomento da fantasía a través da visualización do que podería ser un determinado material (un anaco de madeira, de metal, de cristal...).

· Discriminación de materiais, cores, formas, volumes ou liñas, nas imaxes, nos obxectos e nas obras artísticas.
Bloque 4. Expresión e creación plástica
· Experimentación coas mesturas e con manchas de cor utilizando diferentes tipos de pintura e útiles sobre soportes diversos. 

· Experimentación das posibilidades expresivas do trazo espontáneo e con intencionalidade, das liñas que delimitan contornos e do espazo que define a forma.

· Interese pola manipulación e pola exploración de materiais e de técnicas diversas.

· Procura sensorial de texturas naturais e artificiais e das calidades e posibilidades de diversos materiais (follas, pedras, area, sal, plastilina, madeira, arxila...) e transformación dos mesmos para a elaboración de producións plásticas.

· Composición individual e en grupo de debuxos, pinturas, collages, estampados, cosido, ilustracións, volumes, modelado e pregado de formas utilizando materiais de refugallo e materiais e elementos plásticos. Reflexión sobre os resultados para mellorar as producións.

· Manipulación e transformación de obxectos para o seu uso en representacións teatrais e noutras manifestacións artísticas.

· Construción e uso de máscaras e de monicreques sinxelos para dramatizacións significativas.

· Composicións plásticas empregando diferentes materiais e técnicas partindo dunha planificación previa guiada, elaboracións seguindo o plan e valoración dos resultados.

· Uso progresivo de imaxes de diferentes fontes (fotografías, revistas, prensa, cromos, historietas, adhesivos...) nas producións propias.

· Aproximación á exploración de recursos dixitais para a creación de obras artísticas.

· Organización progresiva do proceso de elaboración concretando o tema xurdido desde a percepción sensorial, a imaxinación, a fantasía ou a realidade, prevendo os recursos necesarios para a realización, explorando as posibilidades de materiais e de instrumentos e amosando confianza nas posibilidades de creación.

· Recreación de obras de arte significativas para as nenas e os nenos.

· Investigación e experimentación de diferentes modos de representar a figura humana.
3.2. Contidos do Segundo Ciclo de Educación Primaria
Música

Bloque 1. Escoita
· Identificación e comentario da variedade de sons, de músicas, de movementos do corpo e de tecnoloxías que se poden utilizar cando se fai expresión musical, partindo da observación na contorna e incorporando unha terminoloxía cada vez máis acaída.

· Audición activa dunha selección de pezas instrumentais e vocais de distintos estilos e culturas adaptadas á idade do alumnado e recoñecemento dalgúns trazos característicos, utilizando diferentes recursos para o seguimento das mesmas: corporais, plásticos, instrumentais, musicogramas, etc.

· Utilización de obxectos e de instrumentos para percibir, diferenciar, explorar e identificar os parámetros do son (intensidade, duración, altura e timbre).

· Recoñecemento de calidades dos sons e dos instrumentos en pezas musicais.

· Identificación visual e auditiva dalgúns instrumentos: da orquestra, da música popular galega e dos utilizados por outras culturas, tentando aproximarse a unha clasificación por familias.

· Interese polas cancións e mais polos bailes tradicionais de Galicia e das zonas de orixe de compañeiras e de compañeiros.

· Interese por coñecer o traballo de artistas e de persoas que traballan na composición e na interpretación de música e de danza tradicional galega.

· Interese por obter información sobre compositoras e compositores, intérpretes, festivais de música e representacións musicais e de danza, empregando diferentes fontes (biblioteca, internet...).

· Interese pola escoita de obras musicais de distintas características e orixes.

· Valoración positiva da diversidade de opinións, de xuízos, de gustos e de argumentos relacionados coa música.

· Actitude atenta e silenciosa, respecto ás normas de comportamento durante a audición de música e/ou na asistencia a diferentes representacións.
Bloque 2. Interpretación e creación musical
· Exploración das posibilidades sonoras e expresivas da voz, do corpo, dos obxectos e dos instrumentos.

· Interpretación, memorización e improvisacións guiadas de cancións a unha ou varias voces.

· Memorización e interpretación de xogos motrices, de secuencias de movementos fixados ou inventados e de danzas, procurando unha progresiva coordinación tanto individual como colectiva.

· Iniciación á interpretación de danzas e de cancións tradicionais galegas e das zonas de orixe de compañeiras e compañeiros.

· Identificación dalgunhas cantigas galegas que acompañaban os momentos de traballo e celebracións (cantigas de arada, de seitura, de esfolla, cantos de reis...) e relación destas coa finalidade para a que foron concibidas.

· Inicio no uso das grafías convencionais na lectura e na interpretación de cancións e de pezas instrumentais sinxelas.

· Interese e responsabilidade nas actividades de interpretación e de creación.

· Improvisación de esquemas rítmicos e melódicos sobre bases musicais dadas mediante instrumentos de percusión e percusión corporal.

· Estratexia de repetición e imitación como recursos da improvisación.

· Creación de acompañamentos sinxelos para cancións e pezas instrumentais.

· Recreación musical e sonorización dun texto oral ou escrito.

· Creación de pezas musicais sinxelas a partir de elementos dados.

· Iniciación na creación de coreografías sinxelas para cancións e pezas musicais breves a partir da combinación de elementos dados e que teñan relación con ideas, emocións e experiencias propias ou alleas.

· Adquisición progresiva de responsabilidade para favorecer a dinámica de traballo cooperativo na aula.

· Desenvolvemento progresivo de hábitos de coidado da voz, do corpo, dos instrumentos e dos materiais de traballo.
Plástica

Bloque 3. Observación plástica
· Clasificación de texturas e de tonalidades e apreciación de formas naturais e artificiais exploradas sensorialmente e desde diferentes ángulos e posicións. 

· Elaboración conxunta de protocolos e de pautas para seguir o procedemento de observación e a súa comunicación oral ou escrita, incorporando unha terminoloxía cada vez máis axeitada.

· Identificación de elementos artísticos, de obras de arte ou de certos aspectos relativos a algunhas delas previamente traballadas na clase na vida cotiá.

· Identificación da variedade de materiais, de técnicas e de tecnoloxías sinxelas que se utilizan na creación de obxectos e de imaxes mediante a observación de producións da contorna artística e cultural e dos medios de comunicación.

· Valoración e identificación dalgunhas producións artísticas que forman parte do patrimonio cultural galego (xoguetes, disfraces, alfarería, cestería, encaixes, bordados, petroglifos, xoiería, alfombras florais, maios, máscaras de Entroido, edificacións...).

· Respecto e coidado da contorna, das obras que constitúen o patrimonio cultural, das producións propias e das do resto de persoas.

· Interese por procurar información sobre producións artísticas, autoras e autores para a elaboración de traballos diversos (exposicións, carpetas individuais ou da clase, colaboración en eventos culturais...).

· Interese por dialogar ante unha obra de arte, expresando o que gusta e o que non gusta, así como as emocións que a obra esperta en cadaquén, tentando asociar aspectos da obra coas sensacións producidas (significado das cores, das liñas, das formas, da representación do espazo...).

· Apreciación dos diferentes significados que pode ter unha obra de arte para cada persoa.

· Análise de imaxes en diferentes formatos identificando elementos variados (enfoque, simetría, repetición, distribución espacial, plano, xestos...).

· Apreciación da incidencia da cultura visual da contorna nas reaccións, nas preferencias e na forma de pensar.

· Comparación de mostras de diversos materiais e observación dos mesmos transformados en producións artísticas, reflexionando sobre o proceso de transformación.

· Fomento da fantasía a través da visualización do que podería ser unha representación imprecisa (unha mancha, unha engurra, unha luz, un xogo de liñas...).

· Indagación sobre diferentes xeitos de representar o espazo e aproximación á idea de proporción.

· Exploración de diferentes formas, texturas e obxectos utilizando o tacto, o gusto, o oído e o olfacto, e representación plástica das sensacións que producen.

· Valoración do traballo levado a cabo por mulleres e por homes na produción artística e artesanal.

· Recoñecemento de identificadores artísticos de diferentes culturas e valoración dos mesmos (máscaras africanas, sombras chinesas...).
Bloque 4. Expresión e creación plástica
· Procura das posibilidades da cor (tonalidades, gamas...) en contrastes, variacións, combinacións, mesturando diversas clases de pintura, utilizando variados instrumentos e apreciando os resultados sobre diferentes soportes.

· Experimentación das posibilidades de transformación dos materiais plásticos no referente á ductilidade, á transparencia, á consistencia, á solubilidade... Comportamento dalgúns materiais en contacto con outros. Aproveitamento destas experiencias nas producións plásticas.

· Experimentación con liñas diversas e formas en diferentes posicións iniciándose no emprego de instrumentos convencionais e non convencionais para deseñalas.

· Elaboración individual e colectiva de imaxes en cómics, historietas, carteis, murais, mosaicos, tapices e impresións, cunha planificación previa e unha revisión posterior.

· Construción de móbiles, de estruturas, de maquetas e de xoguetes populares galegos.

· Construción de decorados, de máscaras, de vestiario e de personaxes (monicreques, sombras...) e elaboración de maquillaxes para dramatizacións.

· Utilización de fotografías (enfoque e planos) para enriquecer un texto expositivo, para a realización dun álbum ou dunha fotonovela.

· Utilización de diferentes recursos (dos medios de comunicación, informáticos, libros, láminas, teas, materiais de refugallo e naturais...) á súa disposición para a elaboración individual e colectiva de producións artísticas.

· Aplicación, en producións propias, de aspectos observados en obras artísticas galegas e de artistas de renome.

· Interese por axustar o proceso de creación, individual ou en grupo, ás intencións previstas, planificando, seleccionando axeitadamente os materiais e instrumentos segundo as súas posibilidades plásticas, decidindo a técnica más acaída, usando responsabelmente instrumentos, materiais e espazos, asumindo as tarefas, respectando as normas que o grupo estableza e valorando o resultado final.

· Valoración do coñecemento de diferentes códigos artísticos como medios de expresión de sentimentos e de ideas.

· Recreación de obras de arte significativas da cultura galega e doutras culturas, reflexionando sobre o proceso seguido pola persoa que o realizou.

· Seguridade no uso progresivo de materiais e de obxectos da contorna para expresar e comunicar aspectos do propio mundo: da vida cotiá, da historia da poboación ou do barrio, da historia persoal e familiar.
3.3. Contidos do Terceiro Ciclo de Educación Primaria 
Música

Bloque 1. Escoita
· Indagación sobre as posibilidades comunicativas das TIC, da interacción de diferentes medios e linguaxes artísticas, das familias e das agrupacións instrumentais e vocais.

· Identificación e apreciación de formas musicais sinxelas, das calidades dos sons, de agrupacións instrumentais e vocais en pezas musicais.

· Análise dos parámetros do son: altura, intensidade, duración e timbre.

· Gravación, escoita e comentario da música interpretada na aula e suxestión de posibilidades de mellora persoal e colectiva.

· Utilización dos medios de comunicación e de internet para a procura de información, en soporte papel e dixital, sobre instrumentos, compositoras e compositores, intérpretes e eventos musicais de interese.

· Investigación sobre as relacións entre as producións musicais e coreográficas e as realidades persoais e sociais onde naceron.

· Valoración dos instrumentos populares galegos como integrantes do noso patrimonio cultural.

· Valoración e interese pola música de diferentes épocas e culturas.

· Identificación de agresións acústicas e da súa influencia na calidade de vida das persoas, e contribución activa á súa diminución e ao benestar persoal e colectivo.

· Actitude atenta, silenciosa e respectuosa durante a audición de música e/ou na asistencia a diferentes representacións musicais.
Bloque 2. Interpretación e creación musical
· Exploración das posibilidades sonoras e expresivas da voz, do corpo, dos obxectos, dos instrumentos, dos medios audiovisuais e tecnolóxicos para comunicar de forma sonora e corporal pensamentos, sensacións, emocións e experiencias.

· Interpretación, memorización e improvisación guiada de cancións (da cultura galega e mais doutras) a unha ou varias voces desenvolvendo progresivamente a dicción, a afinación e a técnica vocal.

· Improvisación, individual e/ou colectiva, de motivos, frases e pequenas formas, rítmicas e melódicas, como forma de acompañamento.

· Interpretación de danzas coidando a coordinación tanto individual como colectiva.

· Incorporación e utilización progresiva dalgunha terminoloxía propia da linguaxe musical, adecuándoa á actividade.

· Creación de mensaxes combinando elementos sonoros e corporais diversos para comunicar emocións, sensacións, experiencias e sentimentos.

· Interese pola participación en eventos e celebracións de contido musical, formulando opinións sobre eles.

· Incorporación e utilización progresiva das grafías convencionais na lectura, na escritura e na interpretación de cancións e de pezas instrumentais sinxelas.

· Asunción de responsabilidades na interpretación en grupo, e respecto polas aportacións das demais persoas e pola persoa que asuma a dirección.

· Interese polo avance do proceso de interpretación e do resultado final, cun nivel progresivo de confianza e de seguridade.

· Utilización guiada dos medios audiovisuais e dos recursos informáticos para a sonorización de imaxes, de contos, de poesías, de refráns e de ditos, de pezas dramáticas... e para a creación de producións propias.

· Invención de coreografías sinxelas para cancións e de pezas musicais de diferentes estilos.

· Traballo cooperativo, asumindo as responsabilidades que lle correspondan e respectando as aportacións das demais persoas do grupo.

· Actitude de constancia e de progresiva esixencia na interpretación musical.
Plástica

Bloque 3. Observación plástica
· Observación e discriminación de materiais, de cores, de formas, de volumes, de texturas, de contornos, de perspectiva, da bidimensionalidade e da tridimensionalidade, de luz, e de movemento nos obxectos, nas imaxes e nas obras artísticas.

· Elaboración conxunta de protocolos, de forma oral e escrita, para a observación de aspectos, de calidades e de características notorias e sutís de elementos naturais e artificiais.

· Indagación sobre as posibilidades plásticas e expresivas de elementos naturais.

· Descubrimiento e identificación de elementos artísticos, obras de arte ou certos aspectos relativos ás mesmas (previamente traballadas na clase) na vida cotiá e nos medios de comunicación, reflexionando sobre o seu uso.

· Exploración das características, elementos, técnicas e materiais que as obras artísticas ofrecen e suxiren para a recreación das mesmas e creación de obras novas.

· Documentación, rexistro e valoración de formas artísticas e artesanais representativas da expresión cultural de Galicia e doutras colectividades.

· Procura de información sobre producións artísticas, autoras e autores para a elaboración e recreación de traballos diversos (exposicións, carpetas individuais ou da clase, colaboración en eventos culturais...).

· Diálogo ante unha obra de arte expresando o que gusta e non gusta, como se sinte cadaquén, o que pensan ou o que lles lembra, identificando o significado que poidan ter certos elementos da obra (a cor, a liña, a técnica empregada, os materiais, a luz, a perspectiva...) coas sensacións producidas.

· Apreciación dos diferentes significados que pode ter unha obra de arte para cada persoa, para cada cultura e para cada época.

· Valoración positiva da diversidade de opinións, de xuízos, de gustos e de argumentos relacionados coa expresión plástica.

· Iniciación na análise das formas de representación de volumes no plano segundo o punto de vista ou a situación no espazo.

· Análise e valoración da intención comunicativa das imaxes nos medios e tecnoloxías da información e da comunicación e xuízo crítico das imaxes que do home e da muller se ofrecen neles.

· Comparación de mostras de diversos materiais e observación destes transformados en producións artísticas, reflexionando sobre o proceso de transformación e posíbeis resultados alternativos.

· Coñecemento de identificadores artísticos de diferentes culturas e valoración destes como enriquecedores da nosa.

· Valoración e apreciación da obra artística como instrumento de comunicación persoal e de transmisión de valores culturais.

· Interese por coñecer producións artísticas do patrimonio cultural galego e por obter información sobre as persoas que as produciron.
Bloque 4. Expresión e creación plástica l

· Aplicación de cores complementarias e/ou contrarias e de tonalidades de forma intencionada, como medio de expresión e de representación.

· Experimentación de formas abertas e pechadas e de liñas segundo a súa forma, dirección e situación espacial, e aplicación dos resultados á propia produción artística.

· Exploración dos cambios que experimentan os volumes, as persoas e os espazos polo incidente da luz (sombras chinescas, teatro negro...).

· Exploración de materiais diversos coa finalidade de atopar o máis acaído para unha produción artística cunha finalidade determinada (expresión de ideas, de accións, de situacións, etc.).

· Elaboración de producións plásticas empregando técnicas mixtas, texturas diferentes, materiais variados, instrumentos diversos e en soportes diversificados.

· Construción e caracterización de personaxes, recreación de espazos imaxinados, creación de estruturas, de maquetas, de decorados e de exposicións relacionados coa propia experiencia e no desenvolvemento de actividades do centro. Uso durante o proceso, entre outras, de nocións métricas e de perspectiva.

· Realización de fotografías (enfoque e planos) para enriquecer un informe, para recoller unha saída de campo, para a realización dunha fotonovela, para ilustrar unha noticia acontecida no centro.

· Emprego de tecnoloxías da información e da comunicación para o tratamento de imaxes, deseño e animación, e para a difusión dos traballos elaborados.

· Composición de pezas recreando as obras artísticas analizadas (ou aspectos delas), previa procura de información sobre a obra, a época de elaboración, a autora ou o autor.

· Preparación de documentos propios da comunicación artística, como carteis, guías ou programas de man, para difundir e informar sobre unha exposición, unha representación, un festival.

· Constancia e esixencia progresiva no proceso de realización aplicando estratexias creativas na composición, asumindo responsabilidades no traballo cooperativo, establecendo momentos de revisión, respectando as aportacións das outras persoas e resolvendo as discrepancias con argumentos.

· Incorporación progresiva e utilización durante o proceso de produción dalgunha terminoloxía propia da linguaxe plástica.

· Seguimento cada vez máis autónomo dun proceso para chegar á materialización plástica dunha idea.

· Organización progresiva do proceso de elaboración concretando o tema xurdido desde a percepción sensorial, a imaxinación, a fantasía ou a realidade, prevendo os recursos necesarios para a realización, explorando as posibilidades de materiais e de instrumentos e amosando confianza nas posibilidades de creación.

· Apreciación da orixinalidade como fundamento da conduta creativa e respecto ás obras doutras persoas.
4. A avaliación
A avaliación na Educación Primaria constitúe un proceso fundamental na práctica educativa, permitindo en cada momento recoller información e realizar valoracións para a orientación e a toma de decisións respecto ao proceso de ensinanza-aprendizaxe. A función da avaliación é, por unha banda, a de medir a evolución individual e do grupo, pero tamén a de realizar un diagnóstico daquilo que falla e do que é positivo, para incidir neses puntos con posterioridade.
Polas peculiares características da materia, na ensinanza musical non sempre é necesario presentar actividades específicas de avaliación. Esta debe constituír un proceso continuo, que adquira o seu valor na retroalimentación que proporciona e que sexa quen de mellorar os procesos de aprendizaxe, de deseñar reforzos específicos e de intervir na solución de conflitos actitudinais.
4.1. Tipos de avaliación

Vivace proporciona os medios para levar a cabo esa valoración, e faino mediante tres tipos distintos de avaliación:
· Inicial, mediante as propostas didácticas das páxinas de apertura de cada unidade, que teñen a finalidade de detectar ideas previas, intereses, experiencias musicais, aptitudes rítmicas, melódicas e auditivas para a educación musical, diferenzas individuais, relacións grupais, etc.

· Formativa, a través das actividades que se propoñen ao longo de todo o curso, cuxa intención é valorar non tanto os resultados como os procesos levados a cabo na aprendizaxe.

· Sumativa, coas probas de avaliación que se realizan ao final de cada unidade didáctica e que informan sobre a evolución das capacidades dos alumnos nun momento determinado do proceso educativo.

4.2. Instrumentos de avaliación

· Vivace pon ao alcance do profesorado os instrumentos máis axeitados para lograr unha valoración eficaz da evolución do proceso de ensinanza-aprendizaxe. Son os seguintes: 
· Observación sistemática, que se pode reflectir nas follas de rexistro dos alumnos que están ao remate da guía didáctica. Estas permiten anotar de forma periódica os progresos, así como cuestións relativas á conduta dos alumnos no desenvolvemento dunha actividade.  

· Diálogo, que permite avaliar os coñecementos previos, así como detectar as carencias ou as potencialidades do grupo. As páxinas de apertura de cada unidade didáctica preséntanse, polo xeral, como unha ocasión para compartir as experiencias musicais de cadaquén e os coñecementos que se teñen sobre o tema que se vai tratar.  

· Probas específicas de avaliación, englobadas no proceso de ensinanza-aprendizaxe, que servirán para obter información sobre aspectos concretos difíciles de apreciar a través doutros instrumentos. Nos recursos da guía didáctica, Vivace conta cunhas probas de avaliación que facilitarán a tarefa de medir o grao de asimilación dos contidos de cada unidade didáctica. 

· Autoavaliación, que constitúe un referente claro para o alumnado do seu propio proceso de aprendizaxe, pero que tamén lle pode servir ao profesorado para realizar as súas valoracións. 

· Organización de actividades para celebrar distintos acontecementos culturais, que son un perfecto medidor das actitudes do alumnado ante tarefas que requiren de traballo grupal.
4.3. Criterios de avaliación. Primeiro Ciclo de Educación Primaria
Percibir algunhas calidades e características de materiais, obxectos e instrumentos presentes na contorna natural e artificial como resultado dunha exploración lúdica e sensorial e recoñecer neles algunhas posibilidades de transformación artística.

Trátase de comprobar se, despois de realizar unha manipulación lúdica e unha exploración sensorial de materiais, de obxectos e de instrumentos da contorna, as nenas e os nenos son quen de nomear algunhas das súas principais características (forma, cor, peso, textura...) e calidades sonoras (intensidade, duración...), verbalizar as súas impresións e describir sinxelamente o descuberto. Téntase tamén avaliar a capacidade de alumnas e alumnos para imaxinar posibilidades de transformación deses materiais e de usalos de forma creativa.
Usar termos sinxelos para comentar as obras plásticas e musicais observadas e escoitadas.

Preténdese valorar a capacidade para identificar e describir algunhas das características máis evidentes en distintas obras plásticas e musicais e para expresar as ideas e sentimentos que estas provocan. Así mesmo, valorarase a actitude positiva e de respecto cara ás opinións das outras persoas.
Identificar e expresar a través de diferentes linguaxes algúns dos elementos (velocidade, voces, instrumentos) dunha obra musical.

Con este criterio trátase de comprobar se as nenas e os nenos son quen de recoñecer os compoñentes dunha obra musical e de representalos a través do movemento, da elaboración de debuxos ou da linguaxe verbal.
Reproducir patróns de movemento, esquemas rítmicos e melódicos coa voz, co corpo, cos obxectos sonoros e cos instrumentos.

Valorarase a capacidade de atención e de retención a curto plazo de mensaxes sonoras e corporais e o emprego das técnicas necesarias para a súa interpretación. Así mesmo, comprobarase a capacidade de resposta a estímulos sensoriais e a naturalidade espontánea e a expresividade na reprodución.
Seleccionar e combinar sons producidos pola voz, polo corpo, polos obxectos e polos instrumentos para sonorizar relatos ou imaxes entre varios dados.

Trátase de comprobar se son quen de usar os datos obtidos na exploración sonora para sonorizar unha imaxe, conto ou situación, seleccionando os sons máis idóneos e combinándoos de forma apropiada para acadar o efecto desexado, utilizando a imaxinación e propoñendo solucións orixinais.
Identificar diferentes formas de representar o espazo e a figura humana.

Comprobarase se o alumnado ten interiorizadas as diversas posibilidades de representación do espazo e da figura humana, así como a utilización idónea desa variedade nas súas producións.
Probar en producións propias as posibilidades que adoptan as formas, texturas e cores.

Trátase de comprobar, no contexto dunha expresión espontánea, o interese e a curiosidade que o alumnado manifesta por incorporar ás súas producións o percibido na exploración sensorial de materiais, de obxectos e de instrumentos e na observación efectuada de imaxes da súa contorna próxima.
Realizar composicións plásticas que representen o mundo imaxinario, afectivo e social.

Con este criterio comprobarase se o alumnado se serve da representación plástica para plasmar as súas vivencias, as situacións da vida cotiá, as súas ideas imaxinarias... empregando diversos materiais. Así mesmo, valorarase se as nenas e os nenos comezan a percibir que a elaboración plástica lles é útil tanto para se expresar como para se comunicar coas demais persoas.
4.4. Criterios de avaliación. Segundo Ciclo de Educación Primaria
Identificar e describir as características de elementos presentes na contorna e as sensacións que as obras artísticas provocan, sinalando algunhas das estratexias plásticas e musicais que usaron as creadoras e os creadores das obras.

Quérese comprobar con este criterio se as nenas e os nenos son quen de mostrar os coñecementos adquiridos na observación por medio de descricións e de informacións relevantes sobre elementos da linguaxe visual e musical presentes nas manifestacións artísticas e na contorna. Observarase se saben expresar oralmente as súas apreciacións persoais sobre o feito artístico e se dan descuberto semellanzas e diferenzas entre esas manifestacións artísticas e as sensacións, impresións, sentimentos... que lles provocan.
Usar adecuadamente algúns dos termos propios da linguaxe plástica e musical en contextos precisos, intercambios comunicativos, descrición de procesos e argumentacións.

Trátase de comprobar se o alumnado incorporou algúns dos termos técnicos propios das linguaxes artísticas nas súas explicacións e descricións, se os emprega nas situacións apropiadas e se traslada eses coñecementos a outros contextos nos que lle poden ser útiles. Comprobarase, pois, se identifica e verbaliza, cunha terminoloxía o máis acaída que poida, as posibilidades plásticas, sonoras e corporais que usan as artistas e os artistas e os medios de comunicación.
Utilizar distintos recursos gráficos durante a audición dunha peza musical.

Este criterio permite avaliar se as rapazas e os rapaces dan establecido unha relación entre o que oen e o representado en musicogramas ou partituras sinxelas con distintos tipos de grafías, e se dan representado graficamente (mediante debuxos ou empregando signos gráficos que coñecen ou inventan) os trazos característicos da música escoitada.
Memorizar e interpretar un repertorio básico de cancións, de pezas instrumentais e de danzas relacionadas cos seus intereses individuais e colectivos.

A través deste criterio preténdese valorar en que medida o alumnado ten memorizada e é quen de lembrar algunha das cancións, pezas instrumentais e danzas aprendidas por imitación no contexto da aula, interpretándoas con desinhibición e amosando progresiva responsabilidade para favorecer a dinámica de traballo cooperativo na aula.
Explorar estruturas musicais e seleccionar e combinar ideas musicais dentro de estruturas sinxelas entre varias dadas.

Con este criterio téntase valorar se son quen de seguir un proceso (planificar, producir, revisar) o máis ordenado posíbel e de utilizar criterios acomodados para crear unha peza musical sinxela a partir da selección, combinación e organización dunha serie de elementos dados previamente, coñecidos e/ou manexados. Valorarase tamén a capacidade creativa do alumnado para dar solucións orixinais que se alonxen o máis posíbel de estereotipos.
Interpretar e compartir con compañeiras e compañeiros o contido de imaxes presentes na contorna.

Comprobarase se o alumnado pode explicar a información que conteñen os sinais, os signos, os símbolos e as imaxes máis habituais no seu medio, e se dá usado esas interpretacións na produción de mensaxes propias que transmitan unha información básica da contorna, compartindo coas compañeiras e cos compañeiros os significados.
Clasificar texturas, formas, calidades e cores atendendo a criterios de similitude ou diferenza.

Trátase de comprobar se na observación e manipulación de materiais, de obxectos, de instrumentos, etc., obtiveron datos suficientes para establecer algunha pauta sobre as súas características, se poden especificalas, comentalas e organizar clasificacións elementais, quer por semellanza, quer por oposición ou diferenza.
Empregar instrumentos, técnicas e materiais acomodados ao produto artístico que se pretende.

Con este criterio quérese verificar se as alumnas e os alumnos son quen de se servir dos datos obtidos na exploración de instrumentos, de técnicas e de materiais para realizar unha obra persoal, non estereotipada. Valorarase a diversidade de solucións dadas en diferentes contextos, a variedade de soportes empregados e a orixinalidade no uso dos materiais, así como a intencionalidade en función da persoa destinataria.
Mostrar respecto e responsabilidade no traballo individual e colectivo con actividades plásticas e musicais.

Avaliarase a capacidade do alumnado para participar en diferentes tipos de traballo de aula e de centro relacionados coa Educación Artística. Interesa coñecer, tamén, o seu grao de compromiso nas actividades colectivas e de respecto ante as contribucións das demais persoas.
Identificar manifestacións artísticas propias de Galicia.

Avaliarase se o alumnado dá recoñecido algunhas manifestacións típicas do patrimonio cultural e artístico galego.
4.5. Criterios de avaliación. Terceiro Ciclo de Educación Primaria
Procurar, seleccionar e organizar informacións sobre manifestacións artísticas do patrimonio cultural propio e doutras culturas, de acontecementos, creadoras e creadores e outras persoas relacionadas coas artes plásticas e a música.

Trátase de valorar a capacidade de procura e de uso de información en formatos variados. Valorarase especialmente a idónea selección da información.
Formular opinións acerca das manifestacións artísticas ás que se accede, mostrando o coñecemento que se ten delas e inclinación persoal para gozar e encher o tempo de ocio.

Con este criterio quérese comprobar o coñecemento que os nenos e as nenas teñen das manifestacións e dos feitos artísticos tanto da contorna máis próxima como doutros pobos, a súa implicación sensíbel na observación da realidade e a súa capacidade para formar criterios e opinións propias, así como o interese por compartilos coas compañeiras e cos compañeiros, empregando unha terminoloxía o máis acaída posíbel.
Recoñecer músicas do medio social e cultural propio e doutras épocas e culturas.

Con este criterio preténdese avaliar se o alumnado coñece e é quen de nomear e identificar algúns dos trazos característicos e destacábeis de exemplos de obras musicais de diferentes épocas e culturas.
Axustar a propia acción á das outras persoas do grupo na interpretación de pezas musicais e de danzas.

Este criterio pretende avaliar a capacidade do alumnado para atender e concertar a súa propia acción coas outras partes do conxunto. Non se trata de valorar o nivel técnico conseguido, senón a actitude con que as nenas e os nenos participan nas actividades de interpretación, observando a súa vontade de se adaptar ao resto do grupo e de se responsabilizar no traballo cooperativo e coordinado.
Rexistrar a música e os ritmos creados empregando distintos tipos de grafías.

Comprobarase a capacidade de relacionar son e grafía. Avaliarase a súa capacidade para representar graficamente os sons dunha obra musical inventada no contexto da aula, individual ou colectivamente.
Producir obras plásticas de forma cooperativa que impliquen organización espacial, uso de materiais diversos e aplicación de diferentes técnicas e instrumentos.

Avaliarase a flexibilidade nos argumentos e a disposición a asumir outras opinións na realización dunha obra plástica en grupo a través da que se comprobará se as alumnas e os alumnos aplican os coñecementos adquiridos sobre as técnicas, os materiais, os instrumentos, a distribución dos elementos plásticos na composición, planificando conxuntamente, elaborando e reelaborando e revisando o produto final. Valoraranse especialmente as actitudes de constancia e de esixencia progresiva na elaboración e na asunción de responsabilidades no traballo cooperativo.
Comprobar as posibilidades de aplicación de materiais, de texturas, de formas e de cores sobre diferentes soportes.

Con este criterio avaliarase a disposición a experimentar e indagar sobre os elementos da linguaxe plástica, sobre as transformacións que estes experimentan segundo a manipulación que se faga deles e sobre os resultados que se obteñen cando son tratados nun soporte ou noutro. Servirá tamén para comprobar se se teñen interiorizadas aprendizaxes sobre o tratamento dos materiais e sobre o uso que se lles pode dar á forma, á cor e á textura.
Representar de forma persoal ideas, accións e situacións valéndose dos recursos que a linguaxe plástica e visual proporciona.

Avaliarase a capacidade de autonomía e de expresión con que as rapazas e os rapaces afrontan a realización plástica, o grao de desenvolvemento da capacidade creadora e imaxinativa ao combinar, suprimir ou transformar os elementos artísticos dunha produción e a súa capacidade de representar situacións vinculadas á experiencia persoal.
Usar adecuadamente as tecnoloxías da información e da comunicación para a creación de producións plásticas e musicais sinxelas.

Avaliarase o uso que o alumnado fai das TIC á hora de empregar algunhas aplicacións básicas para o tratamento da imaxe e do son e para a creación de producións propias.
Identificar manifestacións musicais e plásticas propias de Galicia.

Avaliarase se o alumnado dá recoñecido algunhas manifestacións musicais e plásticas propias do patrimonio cultural e artístico galego, valorándoas e apreciándoas como fórmulas de transmisión de valores culturais.

Vivace e o currículo oficial de Educación Primaria 
1. Metodoloxía e estratexias educativas
A metodoloxía que vai ser empregada na etapa de Primaria debe contar cos seguintes principios: 

· Actividade, que lle permita ao neno expresarse libremente e, ao mesmo tempo, o axude a asimilar os contidos que queremos que aprenda. 

· Repetición, de xeito que as actividades non se realicen unha única vez, para reforzar así a aprendizaxe e facilitar a memorización das mesmas. 

· Progresión, con actividades secuenciadas e xerarquizadas, de forma que cada concepto se apoie noutros anteriores e sirva, á súa vez, para a aprendizaxe de posteriores. 

· Globalización, que non convirta as diferentes materias en compartimentos estancos, senón que as relacione, creando unha aprendizaxe interdisciplinar. 

· Xogo, como unha das principais estratexias educativas desta etapa. A estas idades, o xogo debe ser o “traballo” do neno e unha das formas máis “serias” de aprender. 

· Cooperación, para que a aprendizaxe sexa un proceso conxunto no que os nenos descubran a importancia do traballo en equipo e do respecto ás normas. 
Partindo destas premisas, a metodoloxía de Vivace céntrase especialmente nos seguintes aspectos: 

· A motivación e o principio de actividade, espertando o interese pola música a través de actitudes de observación, comparación, ordenación, clasificación, interpretación, investigación e recompilación de datos, de maneira que se favoreza a oralidade, o espírito crítico e a espontaneidade. 

· A participación activa, que supón unha valoración do esforzo, a intención e o proceso, máis ca do resultado final obtido.

· O traballo en equipo, fundamental para que se produza a interacción educativa e a solidariedade.

· A aprendizaxe por descubrimento, que se considera a máis efectiva da experiencia educativa. 

· A aplicación práctica da teoría.

· A aprendizaxe construtiva e significativa, cunha secuenciación adecuada dos contidos e un profundo coñecemento do proceso psicopedagóxico dos alumnos, de maneira que os novos contidos estean sempre relacionados cos anteriores e sirvan, á súa vez, de base para o coñecemento de posteriores. 

· A creación de materiais novidosos, capaces de axudar aos alumnos no seu labor de aprendizaxe e de servir igualmente de motivación a tal efecto.

· A potenciación dun espírito crítico, por medio da análise das manifestacións artísticas.

· A cooperación en actividades integradoras, que faciliten a socialización dos alumnos e fomenten neles sentimentos de respecto e colaboración.

· O aspecto lúdico, que é un dos principais recursos da ensinanza nas primeiras etapas. 

· O desenvolvemento da creatividade, con actividades orixinais que axuden aos alumnos a descubrir as súas potencialidades. 

· O fomento do uso das novas tecnoloxías da información e a comunicación, a través do CD-ROM que acompaña o caderno de actividades.
No caso concreto da Música, debe ser común a todos os ciclos a tarefa de crear uns alicerces musicais baseados nunha educación rítmica e sensorial, tentando que os nenos descubran desde os primeiros cursos as súas capacidades e potencialidades. Con esta finalidade, os procedementos da nosa metodoloxía desenvólvense en diferentes ámbitos da aprendizaxe:
· Audioperceptivo: partindo da discriminación acústica e da valoración do silencio, aprenderán a clasificar os sons segundo as súas calidades. 

· Interpretativo / expresivo: o coñecemento do mundo sensorial non pode estar completo sen a práctica musical, instrumental e de movemento. 

· Psicomotor: durante a primeira etapa da ensinanza, o desenvolvemento motórico é fundamental. Por este motivo, trabállase a motricidade fina, a lateralidade, o esquema corporal e a ubicación espazo-temporal.

· Creativo: co fin de potenciar a creatividade, trabállase a creación de ritmos e melodías, quer de maneira improvisada, quer cun traballo de elaboración previo.

· Coñecemento dunha nova linguaxe: ao longo de toda a etapa, iranse presentando de xeito progresivo as notas e os signos musicais, tanto nos seus aspectos teóricos como prácticos.
2. Organización interna

Cada unidade didáctica de Vivace está estruturada en seis páxinas que se corresponden con seis propostas musicais diferentes, mantendo, unidade a unidade, unha evolución clara e coherente. Estas seis propostas son:
Música e cultura

A primeira páxina de cada unidade pretende introducir os nenos nun mundo sensorial a través da percepción de sons próximos á súa contorna cotiá. Desta forma, Vivace potencia a discriminación auditiva en ambientes coñecidos polos nenos, como a casa, o mundo animal, a natureza ou as festas populares. 
Cantamos

As cancións deben ser protagonistas principais no Primeiro Ciclo de Educación Primaria. Proporciónanlles aos nenos o desenvolvemento de habilidades vocais dun xeito estimulante. Tamén se prestan ao mimo, á acción e á representación, e melloran a respiración e a vocalización, así como as posturas correctas que facilitan a emisión da voz. Vivace conta cunha variada selección de cancións que, ademais de divertir, pretenden cumprir con todos os aspectos anteriormente mencionados.
Tocamos

Estas páxinas tratan de cumprir varios obxectivos: fomentar a creatividade por medio da improvisación de sons co propio corpo ou con instrumentos escolares; practicar o pulso e o ritmo mediante esquemas rítmicos e partituras non convencionais, e inicialos no coñecemento dalgúns instrumentos de pequena percusión, en ocasións, con algunhas prácticas de construción de instrumentos. A educación musical nos primeiros anos ten un compoñente fundamentalmente experimental. Por este motivo, estas páxinas son perfectas para que os nenos coñezan as posibilidades sonoras do seu corpo ou dalgúns obxectos próximos á súa contorna.

Linguaxe musical 

A través de actividades prácticas e con exemplos familiares para os nenos, estas páxinas pretenden que tomen un primeiro contacto con algúns signos gráficos da linguaxe musical; neste primeiro curso, aprenderán a figura negra e o seu silencio, así como o pentagrama, a clave de sol e as notas sol, mi e la. Tamén comezarán a se familiarizar, de modo implícito, coas calidades do son (intensidade, altura, duración e timbre). 
Movémonos 

A expresión corporal e dramática é a habilidade que se pretende traballar nestas páxinas, mediante a improvisación de movementos, a aprendizaxe de novas coreografías ou a dramatización de escenas cotiás. Ademais, os nenos terán a oportunidade de aprender un baile tradicional e unha danza do mundo, o que favorecerá o achegamento ao seu propio patrimonio cultural e o respecto ás tradicións doutros lugares. 
Xogamos 

Na última páxina de cada unidade introdúcense, a través do xogo, algúns instrumentos tradicionais, de maneira que os nenos poidan ter un primeiro contacto con eles. Como xa dixemos, o xogo é para os nenos parte da súa experiencia diaria, e o seu valor a miúdo supera a práctica de calquera outra actividade. A través do xogo, os nenos aprenden a interactuar e a cooperar cos seus compañeiros. Créase así o ambiente perfecto para que se mergullen no mundo da música de modo natural. 
3. Temporalización

O número de sesións dos libros do alumno, trinta e seis, está totalmente axustado ás horas lectivas dedicadas ao ensino de Música. Non obstante, Vivace é moi flexíbel e pódese adaptar a calquera situación do profesorado. Así, se complementamos o libro do alumno coas actividades adicionais que hai nas seccións fotocopiábeis desta guía, e os xogos didácticos que se inclúen no maletín, as sesións pódense prolongar de trinta e seis até aproximadamente oitenta. Suxerimos organizar o curso con dúas unidades por cada trimestre. 
4. A atención á diversidade
Toda programación curricular debe recoller diferentes medidas para atender á diversidade, especialmente nun momento como o que vivimos, no que a heteroxeneidade do alumnado é cada día maior. Os nenos e nenas son moi diferentes entre si, o que obriga a un maior esforzo por parte do persoal docente e impide a xeneralización nos procesos de ensinanza. 

As propostas para atender á diversidade desde a educación musical deben centrarse fundamentalmente nos seguintes puntos: 

· As actividades non poden ser pechadas, de tal xeito que permitan distintas posibilidades en función das características do alumnado.  

· O reforzo educativo débese levar a cabo a través da pedagoxía do éxito, é dicir,  valorando os pequenos logros de cadaquén. 

· As agrupacións teñen que ser flexíbeis, de forma que favorezan a interrelación do alumnado. 

· As técnicas de traballo deben fomentar a cooperación e a integración. Responsabilizar os alumnos de tarefas concretas ou consensuar as actividades de maneira individual ou global pode axudar en ocasións a cumprir este obxectivo. 

· As actividades deben realizarse nun tempo previamente establecido e seguindo un itinerario marcado. 

· As dinámicas deben estar enfocadas a potenciar os aspectos positivos de cada grupo e a tratar de superar os negativos. Por exemplo, o alumnado inmigrante pode ser unha oportunidade de enriquecemento para todos, polo que se poden propiciar ocasións para que falen das culturas dos seus respectivos países; os alumnos máis inquietos, que son os que necesitan estar en continuo movemento, poden ser os encargados da distribución do material, da súa organización e, en definitiva, daquelas tarefas que requiran desprazamento; os nenos e nenas con dificultades de relación precisan dunha especial atención para non quedaren illados en ningún momento, etc.
5. As competencias básicas
A área artística é un vehículo excelente para desenvolver as competencias básicas. O alumnado debe vivir con dignidade persoal e medrar libremente dentro da sociedade á que pertence. A partir de aí, hai que entender que a cultura visual, o feito musical ou as linguaxes corporais, como elementos dunha dimensión social, económica e cultural incuestionábel, teñen que formar parte das competencias mínimas que un cidadán debe alcanzar para non quedar á marxe desta mesma sociedade.
Os piares da percepción, expresión e creatividade, que fundamentan a área artística, levada a cabo a través de numerosas actividades realizadas en equipo e en continuo proceso de cambio grazas ás modificaciones que aportan las tecnoloxías da información e a comunicación, poñen de manifesto as enormes posibilidades que esta área ten para desenvolver moitos aspectos de cada unha das competencias básicas, ademais de permitirlle ao alumnado adestrarse para a vida futura nun proceso de evolución permanente.
Son as capacidades de responder a demandas complexas e levar a cabo tarefas diversas de forma acaída. Supoñen unha combinación de habilidades prácticas, coñecementos, motivación, valores éticos, actitudes, emocións e outros compoñentes sociais e de comportamento que se mobilizan conxuntamente para lograr unha acción eficaz. Os seus trazos diferenciais son:
a) Constitúen un «saber facer», un saber que se aplica.

b) Son susceptíbeis de adecuarse a unha diversidade de contextos.

c) Teñen carácter integrador, abranguendo coñecementos, procedementos e actitudes.
Para que unha competencia poida considerarse básica debe cumprir tres condicións:
a) Contribuír a obter resultados de alto valor persoal ou social.

b) Poder aplicarse a un amplo abano de contextos e ámbitos relevantes.

c) Permitirlles ás persoas que a adquiran superar con éxito exixencias complexas.
As competencias básicas non deben interpretarse como se fosen as aprendizaxes mínimas comúns, aínda que formen parte das mesmas, senón como orientacións das aprendizaxes para conseguir que os alumnos desenvolvan diversas formas de actuación e adquiran a capacidade de enfrontarse a novas situacións.
A súa principal contribución e no que enriquecen o noso currículo consiste en orientar o ensino ao permitir identificar os contidos e os criterios de avaliación que teñen carácter de imprescindíbeis. Non substitúen os elementos que se contemplan no currículo, senón que os completan creando un enfoque integrado e integrador de todo o currículo escolar.
A proposta de competencias básicas que debe incluírse no currículo español, partindo da proposta da Unión Europea, adaptada ao noso marco e ás nosas circunstancias específicas, consta de oito competencias:
· Competencia en comunicación lingüística: refírese á utilización da linguaxe como instrumento tanto de comunicación oral ou escrita como de aprendizaxe e de regulación de condutas e emocións.

· Competencia matemática: é a habilidade para utilizar os números e as súas operacións básicas, os símbolos e as formas de expresión e razoamento matemático.

· Competencia no coñecemento e a interacción co mundo físico: habilidade para interactuar no mundo físico, tanto nos seus aspectos naturais como nos xerados pola acción humana, para comprender eses fenómenos, predicilos, melloralos e preservar as condicións de vida.

· Tratamento da información e competencia dixital: habilidade para buscar, obter, procesar e comunicar a información e transformala en coñecemento.

· Competencia social e cidadá: permite vivir en sociedade, comprender a realidade social do mundo en que se vive e exercer a cidadanía democrática.

· Competencia cultural e artística: supón apreciar, comprender e valorar criticamente diferentes manifestacións culturais e artísticas, e empregalas como fonte de goce e enriquecemento persoal e como patrimonio de todos.

· Competencia para aprender a aprender: axuda a iniciarse na aprendizaxe e a ser quen de continuala de maneira autónoma ao longo do tempo.

· Autonomía e iniciativa persoal: refírese á posibilidade de optar con criterio propio e levar adiante as iniciativas necesarias para desenvolver a opción elixida e facerse responsábel dela tanto no persoal como no social.
Estas competencias básicas non son independentes entre si, senón que están entrelazadas. Pretenden tamén e teñen como finalidade a de integrar as diferentes aprendizaxes, tanto as formais, como as informais e as que corresponden ás diferentes áreas ou materias do currículo. É importante lembrar que, en cada tema de música, se traballarán aquelas que sexan máis axeitadas en consonancia cos contidos dese tema.
5.1. Contribución da área ao desenvolvemento das competencias básicas
A área de Educación Artística contribúe á adquisición de distintas competencias básicas. Á competencia cultural e artística faino directamente en todos os aspectos que a configuran. Nesta etapa ponse a énfase no coñecemento de diferentes códigos artísticos e na utilización das técnicas e os recursos que lles son propios, axudando ao alumnado a iniciarse na percepción e a comprensión do mundo que o rodea e a ampliar as súas posibilidades de expresión e comunicación cos demais. A posibilidade de representar unha idea de forma persoal, valéndose dos recursos que as linguaxes artísticas proporcionan, promove a iniciativa, a imaxinación e a creatividade, ao tempo que ensina a respectar outras formas de pensamento e expresión.
A área, ao propiciar o achegamento a diversas manifestacións culturais e artísticas, tanto da contorna máis próxima como doutros pobos, dota os alumnos e alumnas de instrumentos para valoralas e para formular opinións cada vez máis fundamentadas no coñecemento. Deste xeito, poden ir configurando criterios válidos en relación cos produtos culturais e ampliar as súas posibilidades de ocio.
Ao facer da exploración e a indagación os mecanismos apropiados para definir posibilidades, procurar solucións e adquirir coñecementos, promóvese de forma relevante a autonomía e iniciativa persoal. O proceso que leva o neno desde a exploración inicial até o produto final require dunha planificación previa e demanda un esforzo por acadar resultados orixinais, non estereotipados. Por outra parte, esixe a elección de recursos tendo presente a intencionalidade expresiva do produto que se desexa lograr e a revisión constante do que se fixo en cada fase do proceso coa idea de melloralo se for preciso. A creatividade esixe actuar con autonomía, poñer en marcha iniciativas, barallar posibilidades e solucións diversas. O proceso non só contribúe á orixinalidade, á procura de formas innovadoras, senón que tamén xera flexibilidade, pois ante un mesmo suposto poden darse diferentes respostas.
A área é tamén un bo vehículo para o desenvolvemento da competencia social e cidadá. No ámbito da Educación Artística, a interpretación e a creación supoñen, en moitas ocasións, un traballo en equipo. Esta circunstancia esixe cooperación, asunción de responsabilidades, seguimento de normas e instrucións, coidado e conservación de materiais e instrumentos, aplicación de técnicas concretas e utilización de espazos de maneira axeitada. O seguimento destes requisitos forma no compromiso cos demais, na esixencia que ten a realización en grupo e na satisfacción que proporciona un produto que é froito do esforzo común. De igual modo contribúe á integración, diversidade e interculturalidade do alumnado. En definitiva, expresarse procurando o acordo pon en marcha actitudes de respecto, aceptación e entendemento, o que sitúa a área como un bo vehículo para o desenvolvemento desta competencia.
No que se refire á competencia no coñecemento e interacción co mundo físico, a área contribúe á apreciación da contorna a través do traballo perceptivo con sons, formas, cores, liñas, texturas, luz ou movemento, presentes nos espazos naturais e nas obras e realizacións humanas. A área sérvese do medio como pretexto para a creación artística, explórao, manipúlao e incorpórao, recreándoo para lle dar unha dimensión que proporcione gozo e contribúa ao enriquecemento da vida das persoas. Así mesmo, ten en conta outra dimensión igualmente importante, a que compete ás agresións que deterioran a calidade de vida, como a contaminación sonora ou as solucións estéticas pouco afortunadas de espazos, obxectos ou edificios, axudando aos nenos e ás nenas a tomar conciencia da importancia de contribuir a preservar unha contorna física agradábel e saudábel.
Á competencia para aprender a aprender contribúese na medida en que se favoreza a reflexión sobre os procesos na manipulación de obxectos, a experimentación con técnicas e materiais e a exploración sensorial de sons, texturas, formas ou espazos, co fin de que os coñecementos adquiridos doten a nenos e nenas dunha bagaxe suficiente para utilizalos en situacións diferentes. O desenvolvemento da capacidade de observación crea a conveniencia de establecer pautas que a guíen, co obxecto de que o exercicio de observar proporcione información relevante e suficiente. Neste sentido, a área fai competente en aprender ao proporcionar protocolos de indagación e planificación de procesos susceptíbeis de ser utilizados noutras aprendizaxes. Do mesmo modo, contribúe ao desenvolvemento da atención, a memoria e a imaxinación.
Á competencia en comunicación lingüística pódese contribuir, como desde todas as áreas, a través da riqueza dos intercambios comunicativos que se xeran, do uso das normas que os rexen, da explicación dos procesos que se desenvolven e do vocabulario específico que a área aporta. De forma específica, cancións ou sinxelas dramatizacións son un vehículo propicio para a adquisición de novo vocabulario e para desenvolver capacidades relacionadas coa fala, como a respiración, a dicción ou a articulación. Desenvólvese, así mesmo, esta competencia na descrición de procesos de traballo, na argumentación sobre as solucións dadas ou na valoración da obra artística.
Á competencia matemática contribúese tamén, posto que os contidos desta área desenvolven as capacidades matemáticas e o pensamento abstracto, grazas aos aspectos relativos á proporción e á duración temporais, tamén ao que se refire ao pensamento espacial e á lateralidade. A habilidade necesaria para realizar os procesos relativos á análise musical facilita, tamén, o desenvolvemento de procesos dedutivos e indutivos, así como o cálculo matemático.
Ao tratamento da información e a competencia dixital contribúese a través do uso da tecnoloxía como ferramenta para amosar procesos relacionados coa música e as artes visuais e para achegar o alumno á creación de producións artísticas e á análise da imaxe e o son e das mensaxes que estes transmiten. Tamén se desenvolve a competencia na procura de información sobre manifestacións artísticas para o seu conñecemento e gozo, para seleccionar e intercambiar informacións referidas a ámbitos culturais do pasado e do presente, próximos ou doutros pobos.
A incorporación das Tecnoloxías da Información e a Comunicación ao contexto educativo supón un proceso de innovación e de adecuación das metodoloxías, actividades e materiais a esta realidade presente na sociedade actual. Supón a procura de novas formas de facer e supón, tamén, un esforzo creativo para adecuar as prácticas didácticas, máis ou menos tradicionais, ás ferramentas tecnolóxicas coas que hoxe en día contamos nas nosas aulas.
6. Compoñentes de Vivace
6.1. Compoñentes para o alumno 
Libro do alumno

O libro do alumno componse de seis unidades de seis páxinas cada unha. A estrutura é moi sinxela, posto que cada páxina xira ao redor dun contido musical determinado, aínda que, en ocasións, polas propias características da disciplina musical, se traballan distintos contidos simultaneamente. Todas as unidades de Vivace introducen o neno nun novo mundo musical a través de audicións e actividades prácticas.
Caderno de actividades 

O caderno de actividades proporciona reforzo e consolidación do aprendido a través de múltiples e divertidas propostas con gran variedade de estratexias didácticas e técnicas; todo isto desde presupostos absolutamente lúdicos, que conducen os nenos a se familiarizar con diferentes áreas da aprendizaxe musical. A maior parte das actividades están proxectadas para que os nenos as realicen de forma autónoma, sen a constante axuda do profesor. 
Álbum e cromos de instrumentos 
Os alumnos reciben o seu álbum de cromos xunto co caderno de actividades. Os cromos preséntanse grampados nas páxinas centrais do propio álbum. Con este compoñente ponse en xogo unha típica tradición da infancia, ao mesmo tempo que se afianzan os coñecementos adquiridos. Ademais de pegar cada cromo no seu lugar correspondente, os nenos terán a oportunidade de cubriren o índice. 
Mentres os nenos gozan pegando os seus cromos e completando o álbum, desenvolven habilidades perceptivas e de coordinación, o que contribúe ao progreso da súa psicomotricidade.
CD audio + CD-ROM
O CD audio inclúe todas as audicións e sons necesarios para a correcta explotación didáctica do libro do alumno e dos recursos incluídos na guía didáctica do profesor. A selección musical é moi variada e a calidade do son, a cargo de Kash Productions, coa colaboración da Canal Street Jazz Band, está garantida. 
A través do CD-ROM os nenos entrarán en contacto coas novas tecnoloxías da información e a comunicación. O CD-ROM constitúe un elemento de gran valor pedagóxico por ser moi lúdico, de sinxelo manexo, e por servir de reforzo e ampliación do aprendido en clase. 
O CD e o CD-ROM van incorporados ao caderno de actividades, o que lles permite aos nenos gozar destes recursos tanto dentro como fóra da aula. 
6.2. Compoñentes para o profesor 
Guía didáctica 

A guía didáctica é o complemento perfecto para quitarlle o máximo partido a todo o material de Vivace. Xunto a unha reprodución de cada páxina do libro do alumno, aparecen as notas didácticas necesarias para a correcta explotación da mesma. Ademais, inclúense actividades de reforzo e ampliación. Ao remate da guía, atoparás moito material fotocopiábel con diversas propostas, como esquemas rítmicos e actividades específicas para celebrar distintas festividades. 
Ademais, para o teu uso persoal, posto que os nenos aínda son moi pequenos, inclúense as partituras de todas as músicas do CD audio. 
Nas páxinas finais desta guía, inclúense dúas fórmulas para medir a evolución dos alumnos, de maneira que poidas elixir a que máis se adapte á túa propia pedagoxía, ou mesmo utilizar as dúas. Por unha banda, o alumno pode autoavaliarse a través duns simpáticos termómetros nos que anotar o nivel de aprendizaxe que cren ter de cada contido. Por outra banda, a guía contén unhas probas fotocopiábeis coas que podes avaliar os coñecementos dos teus alumnos. Ao lado de cada proba fotocopiábel, inclúese a mesma páxina coas solucións inseridas. Tanto as autoavaliacións como as avaliacións están distribuídas a razón dunha por unidade. Ademais, hai unhas follas fotocopiábeis de rexistro dos alumnos, que che facilitarán a tarefa de anotar a evolución e os resultados de cada alumno.

Tamén se incluíron na guía todas as solucións do caderno de actividades e das propias avaliacións, máis unhas páxinas pautadas ao final desta guía para que poidas anotar nelas todo o que consideres oportuno. 
Maletín de recursos

O maletín inclúe:
· Tarxetas musicais xigantes reversíbeis. Ofrecémosche dezaseis tarxetas con trinta e dúas imaxes que che resultarán moi útiles para traballar dun modo moi lúdico diversos aspectos musicais. 
· Dominó musical. As pezas do dominó musical están formadas con imaxes de instrumentos (fotografías). Os nenos pasarán momentos divertidos xogando ao dominó, ao tempo que afianzan o seu coñecemento sobre os instrumentos. 
· Taboleiro de xogo de mesa. O taboleiro de xogo é reversíbel. Por un lado, encontrarás o Circuito musical. Trátase dun sinxelo percorrido polo que os nenos terán que avanzar practicando todas as destrezas musicais que se traballan durante o curso: cantar, bailar, imitar sons, etc. Ademais, mediante as tarxetas con preguntas deste xogo, que atoparás nas páxinas finais das Guías didácticas, poderás avaliar dunha maneira rápida e moi divertida os coñecementos que os nenos adquiriron. Polo outro lado do taboleiro, está o Maratón de preguntas musicais, co que os nenos xogarán a partir de Segundo Ciclo. Trátase dun complemento perfecto para afianzar, dun xeito moi lúdico, os coñecementos de Música adquiridos. As tarxetas coas preguntas deste xogo aparecerán na Guía didáctica a partir do Segundo Ciclo de Educación Primaria. Os xogos inclúen gobeletes, dados e fichas de xogo. 
· Pósters. Para o Primeiro Ciclo, inclúese un póster co musicograma da Marcha Radetzky. Para o Segundo Ciclo contas cun póster co musicograma do Reloxo musical vienés e outro da orquestra sinfónica. Para Terceiro Ciclo propoñémosche o póster coas dixitacións da frauta. Ademais de ser un bonito motivo de decoración para a aula de Música, estes recursos pretenden facilitar a aprendizaxe dunha coreografía ao permitir que sigades os musicogramas e a explicación das dixitacións da frauta e da orquestra sinfónica, todos xuntos nun mesmo soporte.
Ademais dos compoñentes que se inclúen no maletín, con Vivace disporás de:
CD audio + CD-ROM:

Iguais aos do alumno.
DVD:

Un DVD  que contén a gravación de bailes e danzas (algúns deles aparecen no libro do alumno de 1.º a 6.º), para que poidas ensinárllelos aos teus alumnos. 
Software para encerados interactivos. 
Vivace vén acompañado dun novidoso compoñente que permite crear unha experiencia multimedia nas clases: o software para encerados interactivos. Nel atoparás numerosos recursos que poderás proxectar sobre un encerado interactivo:

· Pósters coas familias de instrumentos e audicións dos sons de ditos  instrumentos. 

· Musicogramas e audicións que os acompañan para seguilas todos xuntos nun mesmo soporte. 

· Caderno de pezas instrumentais. 

· Caderno de linguaxe musical. 

·  Pentagramas para practicar a linguaxe musical. 
Programación
Primeiro curso
Unidade 1. Abre os oídos
Xustificación
· Espertar o interese pola aprendizaxe da música e abrir os oídos ao son e ao silencio.
Obxectivos
· Apreciar a diferenza entre o son e o silencio. Aprender a gozar con ambos. 

· Utilizar o canto colectivo para motivar o alumnado na aprendizaxe musical. 

· Coñecer as resoancias da voz.

· Interiorizar e sentir o concepto de pulso. 

· Empregar o corpo como instrumento de percusión.

· Introducirse na prelectura e preescritura rítmicas.

· Tomar un primeiro contacto coas figuras negra e silencio de negra. 

· Iniciarse no coñecemento dos bailes rexionais. 

· Practicar sinxelos movementos de baile representados ou mímicos. 

· Coñecer algúns instrumentos escolares de pequena percusión.

· Traballar a discriminación auditiva e a capacidade psicomotriz.
Contidos
Música e cultura
· O son e o silencio en diferentes ámbitos. Contraste entre ambos.

· Discriminación acústica de instrumentos escolares de percusión.
Cantamos
· Exploración das posibilidades da voz.

· As resoancias da voz.

· A canción infantil.
Tocamos
· O concepto de pulso.

· Os instrumentos corporais.

· Expresión xestual da práctica de instrumentos.
Linguaxe musical
· A lectura e a preescritura rítmicas. 

· Grafía non convencional.

· Figuras: negra e silencio de negra. 
Movémonos
· O baile rexional.

· Posibilidades expresivas do corpo.

· Técnica dramática: o mimo.
Competencias básicas
Competencia en comunicación lingüística: interacción oral ao escoitar e ao falar. 

Competencia no coñecemento e a interacción co mundo físico: interacción cos aspectos naturais do mundo físico, apreciando as diferenzas entre sons e silencios.

Competencia social e cidadá: fomento da convivencia a través do baile. 

Competencia cultural e artística: comprensión e valoración crítica das manifestacións artísticas a través do contacto cos pequenos instrumentos de percusión.
Criterios de avaliación
· Apreciar as diferenzas entre son e silencio, recoñecelos e discriminar perfectamente os primeiros.

· Saber manter o pulso dunha canción.

· Memorizar a letra dunha canción e interpretala en grupo. 

· Descubrir as posibilidades sonoras do corpo e aprender a empregalas. 

· Distinguir a figura negra e o seu silencio.

· Coordinar movementos para interpretar unha coreografía.

· Recoñecer o son dalgúns instrumentos escolares de percusión e coñecer a forma de tocalos. 
Unidade 2. Que soe a miña casa
Xustificación
· Comprender a diferenza entre son e ruído aprendendo a valorar os primeiros e a rexeitar os últimos. 
Obxectivos
· Discriminar sons e ruídos no ámbito do fogar.

· Valorar as posibilidades do canto espontáneo e colectivo.

· Explorar as posibilidades sonoras do corpo e dalgúns instrumentos de pequena percusión.

· Tomar contacto co pentagrama e a clave de sol. 

· Coñecer o son e a nota sol e a súa posición no pentagrama. 

· Recoñecer o contraste entre sons fortes e suaves.

· Interpretar unha coreografía coa axuda dun musicograma. 

· Apreciar unha peza musical clásica. 

· Coñecer dous instrumentos tradicionais de vento: a frauta e a gaita. 

· Practicar os reflexos e a axilidade mental mediante o xogo.
Contidos
Música e cultura
· O son e o ruído nun ambiente próximo: a casa. 
Cantamos
· Os beneficios do canto colectivo. 

· Os instrumentos corporais como acompañamento dunha canción.
Tocamos
· Os instrumentos corporais e de pequena percusión.

· Presentación da caixa chinesa. 

· Instrumentos tradicionais: a frauta e a gaita.
Linguaxe musical
· Grafía convencional e non convencional: a figura negra e o seu silencio. 

· A clave de sol e o pentagrama.

· Introdución das notas musicais: sol.

· Calidades do son: intensidade. 
Movémonos
· O movemento e a audición dunha obra clásica. 

· Interpretación dun musicograma. 

· Práctica dos reflexos mediante o xogo.
Competencias básicas
Competencia en comunicación lingüística: progresión na expresión e comprensión de mensaxes orais propias de situacións comunicativas diversas, neste caso, relacionadas coa casa.

Competencia no coñecemento e a interacción co mundo físico: interacción cos aspectos xerados pola acción humana. 

Competencia social e cidadá: profundización no coñecemento e a realidade do fogar como forma de comprensión da realidade social.

Competencia cultural e artística: valoración da música como fonte de deleite e enriquecemento persoal.

Autonomía e iniciativa persoal: indagación no coñecemento dun mesmo, identificando emocións propias e comprendendo as dos demais.
Criterios de evaliación

· Recoñecer os sons relacionados coa casa e saber identificalos na ilustración. 

· Respectar os compañeiros na interpretación dunha canción en grupo. 

· Manter a coordinación e o ritmo nas percusións corporais e instrumentais. 

· Identificar a nota sol no pentagrama e recoñecer a clave de sol.

· Interpretar esquemas rítmicos con grafías convencionais e non convencionais. 

· Diferenciar e producir sons fortes e débiles. 

· Manter a atención, a coordinación e a plasticidade nos movementos dunha coreografía. 

· Recoñecer o son da frauta e a gaita.

· Adoptar unha actitude positiva ante un xogo de competición.
Unidade 3. Que soe a cidade
Xustificación
· Adquirir conciencia do pulso e do ritmo. 
Obxectivos
· Discriminar sons e ruídos da cidade. 

· Cantar de forma espontánea con acompañamento de movementos sinxelos. 

· Practicar o canto exterior e interior. 

· Coñecer os tres tipos de instrumentos de percusión segundo o material do que están fabricados: madeira, metal e membrana. 

· Interpretar esquemas rítmicos con instrumentos escolares de percusión. 

· Coñecer a nota e o son mi. 

· Apreciar as diferenzas entre sons agudos e graves. 

· Motivar a escoita mediante o xogo. 

· Aprender a moverse cos sons dun tema musical clásico e cos instrumentos que sinalan cada clima sonoro. 

· Coñecer e escoitar dous novos instrumentos tradicionais: a dulzaina e o tamboril. 

· Potenciar a agudeza visual mediante o xogo. 
Contidos
Música e cultura
· Os sons e os ruídos no ámbito urbano. 

· As onomatopeas de sons urbanos.
Cantamos
· O canto interior e o canto exterior. 

· A canción popular infantil.

· Acompañamento dunha canción con instrumentos de percusión e xestos.
Tocamos
· Os instrumentos de percusión: madeira, metal e membrana. 

· Os instrumentos tradicionais: a dulzaina e o tamboril.
Linguaxe musical
· A nota mi.

· Calidades do son: altura. 
Movémonos
· Movemento e dramatización. 

· O movemento como recurso para unha audición dunha peza musical clásica. 
Competencias básicas
Competencia en comunicación lingüística: emprego da linguaxe como instrumento de comunicación oral e escrita, adaptando as comunicacións ao contexto.

Competencia no coñecemento e a interacción co mundo físico: desenvolvemento de habilidades para facilitar a comprensión de sucesos e a predición de consecuencias.

Competencia social e cidadá: incorporación de formas de comportamento individual necesarias para a convivencia nunha sociedade plural, exercendo unha cidadanía democrática.

Competencia cultural e artística: consideración da música como parte do patrimonio dos pobos.

Competencia para aprender a aprender: iniciación na aprendizaxe e preparación para a súa continuación de forma autónoma.
Criterios de avaliación
· Identificar sons do ámbito urbano nunha ilustración. 

· Practicar a educación vocal mediante o canto exterior e interior. 

· Manter o ritmo mentres se acompaña unha canción con xestos e percusións corporais e instrumentais. 

· Recoñecer os sons dalgúns instrumentos de percusión e saber clasificalos por familias. 

· Ler e recoñecer no pentagrama as notas sol e mi. 

· Apreciar a diferenza entre sons graves e agudos. 

· Participar activamente na dramatización de escenas cotiás marcadas por unha audición clásica. 

· Descubrir a capacidade expresiva da música mediante unha escoita activa.

· Recoñecer os sons da dulzaina e o tamboril.  
Unidade 4. Que soe a natureza
Xustificación
· Adquirir conciencia da importancia da respiración e do respecto á natureza. 
Obxectivos
· Recoñecer sons da natureza. 

· Realizar prácticas de educación vocal co fin de mellorar a respiración. 

· Tomar conciencia da importancia de respectar a natureza.

· Practicar o acompañamento musical con instrumentos de pequena percusión.

· Coñecer a nota e o son la e apreciar as súas diferenzas con sol e mi. 

· Interiorizar o concepto de duración: sons curtos e longos. 

· Sincronizar movementos sinxelos dunha danza do mundo. 

· Recoñecer as diferenzas entre dous instrumentos de percusión de similares características. 

· Reforzar a discriminación entre son e silencio.

· Traballar a psicomotricidade mediante o xogo. 
Contidos
Música e cultura
· Os sons da natureza.

· A importancia da respiración. 
Cantamos
· A canción infantil.

· Canción dramatizada. 

· Valor lúdico da canción. 

· Os dous tempos da respiración: inspiración e expiración. 
Tocamos
· Os instrumentos escolares de percusión e a súa capacidade para acompañar un recitado. 

· Creación de ritmos con instrumentos corporais e de percusión. 
Linguaxe musical
· A nota e o son la. 

· Calidades do son: duración.
Movémonos
· Control do corpo: movemento, repouso e desprazamento polo espazo. 

· Coreografía dunha danza popular do mundo. 

· Memorización de movementos acumulativos. 

· Diferenciación de son e silencio relacionándoos coa mobilidade e a inmobilidade do corpo.
Competencias básicas
Competencia en comunicación lingüística: utilización da linguaxe como medio para regular condutas e emocións, a través da lectura de diversos tipos de textos, por exemplo, cancións.

Competencia matemática: habilidade para utilizar números a través do reconto de notas, tempos, pulsos, etc.

Competencia no coñecemento e a interacción co mundo físico: habilidade para mellorar e preservar as condicións de vida na natureza, respectando os seres vivos.

Tratamento da información e competencia dixital: destreza na procura de informacións e na investigación.

Autonomía e iniciativa persoal: adquisición de responsabilidade con respecto ás propias decisións, tanto no ámbito persoal como no social.
Criterios de avaliación
· Discriminar sons da natureza e identificalos na ilustración. 

· Practicar correctamente técnicas para mellorar a respiración. 

· Memorizar a letra dunha canción e participar activamente na súa interpretación. 

· Distinguir os sons e as notas sol, mi e la, e saber situalas no pentagrama. 

· Utilizar acaídamente o vocabulario musical aprendido. 

· Establecer diferenzas entre sons longos e curtos. 

· Identificar instrumentos escolares de percusión e coñecer a técnica para tocalos. 

· Manter o ritmo á hora de acompañar un recitado con instrumentos corporais e de percusión.

· Participar con interese nos xogos, bailes e actividades propostas. 

· Coordinar os movementos do corpo e memorizar os pasos dunha coreografía. 
Unidade 5. Escoita os animais
Xustificación
· Descubrir as posibilidades sonoras do mundo animal e seguir profundando nas grafías musicais.
Obxectivos
· Distinguir sons procedentes de animais e coñecer as súas onomatopeas. 

· Dramatizar con mímica unha canción.

· Potenciar a memoria a través do canto.

· Descubrir as posibilidades musicais dos obxectos cotiáns. 

· Lembrar as posicións das notas sol, mi e la.

· Profundar no coñecemento do pentagrama e da clave de sol.

· Aprender a debuxar a clave de sol.

· Recoñecer a diferenza entre ritmo lento e rápido. 

· Desenvolver a creatividade a través da improvisación.

· Participar en xogos colectivos. 

· Mellorar a psicomotricidade mediante o xogo. 

· Coñecer un novo instrumento tradicional, a guitarra, e escoitar o seu son nunha peza musical contemporánea. 

· Entender o comportamento animal mediante o xogo. 

· Afianzar a discriminación entre son e silencio.
Contidos
Música e cultura
· Os sons do mundo animal. 

· As onomatopeas de animais e os verbos relacionados cos seus sons: ladrar, miañar, rinchar, etc.
Cantamos
· O canto e a memoria. 

· As onomatopeas de animais. 

· Dramatización dunha canción con mímica.
Tocamos
· Construción dun instrumento con obxectos cotiáns. 

· As posibilidades sonoras de diversos obxectos. 

· Os instrumentos de percusión: o tambor.  

· Os instrumentos tradicionais: a guitarra.
Linguaxe musical
· As notas sol, mi e la e a súa posición no pentagrama. 

· O pentagrama e a clave de sol.

· Calidades do son: ritmo.  

Movémonos
· Movemento e dramatización.

· mprovisación de movementos relacionados co mundo animal.
Competencias básicas
Competencia en comunicación lingüística: capacitación para recompilar e procesar a información recibida, neste caso sobre os animais.

Competencia no coñecemento e a interacción co mundo físico: identificación de preguntas sobre o medio físico e os animais que o habitan e obtención de respostas necesarias para comprendelo.

Competencia cultural e artística: expresión das ideas, as experiencias e os sentimentos de forma creativa no campo musical.

Autonomía e iniciativa persoal: desenvolvemento de valores persoais, como a liberdade, a autoestima e a seguridade nun mesmo.

Competencia para aprender a aprender: procura de respostas que satisfagan a lóxica do coñecemento racional.
Criterios de avaliación
· Identificar e imitar sons de animais con vocábulos onomatopeicos.

· Aplicar técnicas para mellorar o canto, a respiración e a entoación.

· Construír un sinxelo instrumento de percusión con materiais de reciclaxe e usalo como acompañamento rítmico.

· Coordinar movementos e voz na dramatización dunha canción.

· Descubrir as posibilidades expresivas e comunicativas dos obxectos cotiáns. 

· Aprender a técnica para obter bos resultados sonoros cos instrumentos escolares de percusión.

· Recoñecer e identificar as notas sol, mi e la.

· Percibir as diferenzas entre ritmos lentos e rápidos. 

· Descubrir as posibilidades do xogo para asimilar conceptos musicais desde a vivencia dos mesmos. 

· Participar na improvisación de movementos en grupo e na dramatización de escenas do mundo animal.

· Coordinar de maneira axeitada os xestos imitando movementos de animais. 

· Converter en movementos sons e silencio. 

· Calidade na presentación das actividades do caderno. 
Unidade 6. Que soe a festa
Xustificación
· Recoñecer a importancia da música nas festas e aprender a gozar con ela en todos os ambientes. 
Obxectivos
· Recoñecer a importancia da música na nosa vida, especialmente en momentos festivos. 

· Distinguir diferentes tipos de agrupacións musicais. 

· Cantar unha canción en dous grupos: solistas e coro.

· Interpretar unha partitura con grafías non convencionais.

· Explorar e experimentar as posibilidades sonoras de dous novos instrumentos escolares de percusión: os axóuxeres e o tambor. 

· Repasar as figuras negra e silencio de negra, o pentagrama e a clave de sol.

· Afianzar as posicións das notas sol, mi e la no pentagrama.

· Discriminar os contrastes agudo-grave, curto-longo, forte-suave e lento-rápido. 

· Sentir unha peza musical clásica e vivila mediante unha coreografía. 

· Practicar a coordinación de movementos e a memorización dos pasos dunha coreografía.

· Identificar e recoñecer acusticamente todos os instrumentos que se viron no curso. 

· Traballar as capacidades auditiva e psicomotriz. 
Contidos
Música e cultura
· Os tipos de festa.

· As agrupacións instrumentais. 

· Discriminación de sons nun ambiente festivo. 
Cantamos
· Os solistas e o coro. 

· Dramatización dunha canción. 

· O movemento como acompañamento dunha canción. 

· O valor lúdico da canción infantil.
Tocamos
· Os instrumentos escolares de pequena percusión.

· Expresión instrumental con instrumentos corporais e de percusión escolar. 
Linguaxe musical
· Figuras musicais: negra, e o seu silencio.

· As notas sol, mi e la.

· A clave de sol e o pentagrama.  
Movémonos
· O movemento como recurso para a audición. 

· Escoita activa dunha peza musical clásica.  

· O movemento corporal asociado ao son.
Competencias básicas
Competencia en comunicación lingüística: capacitación para comprender, interpretar e usar diferentes textos, como os das cancións infantís.

Tratamento da información e competencia dixital: procura de información e transformación da mesma en coñecemento a través do CD-Rom interactivo.

Competencia social e cidadá: valoración das festas como medio de relación, cooperación e compromiso cos demais. 

Competencia cultural e artística: expresión de sentimentos, ideas e experiencias de forma creativa a través das festas populares.

Competencia para aprender a aprender: aceptación da diversidade de respostas a unha cuestión e motivación para enfrontar unha mesma situación con distintos enfoques.
Criterios de avaliación
· Valorar e respectar as músicas que caracterizan distintos ambientes festivos. 

· Recoñecer distintas agrupacións instrumentais. 

· Descubrir, apreciar e experimentar as posibilidades sonoras de distintos obxectos cotiáns. 

· Distinguir as voces solistas e os coros na interpretación dunha canción.

· Recoñecer as posicións das notas sol, mi e la no pentagrama, tanto na lectura como na escritura. 

· Manter o ritmo na interpretación de esquemas en grupo con instrumentos de percusión e corporais. 

· Demostrar interese polo descubrimento de novos instrumentos escolares de percusión. 

· Memorizar e coordinar movementos na interpretación dunha coreografía en grupo.

· Axustar o propio movemento ao espazo e aos demais nos desprazamentos. 

· Valorar e gozar cunha peza musical clásica. 

· Discriminar acusticamente instrumentos escolares de percusión.

· Lembrar os movementos corporais asociados aos sons de distintos instrumentos.

· Adoptar unha actitude positiva nas interpretacións grupais, tanto de cancións como de coreografías.
Programación Segundo curso
Unidade 1. A escoitar!
Xustificación
· Desenvolver a capacidade de escoitar, aproveitando todas as oportunidades para aprender e gozar coa música. 
Obxectivos
· Comprender a diferenza entre oír e escoitar.

· Tomar conciencia de que estamos rodeados de sons e da  importancia de saber escoitalos, especialmente os que educan en música. 

· Aprender unha nova canción e dramatizala. 

· Valorar a importancia do canto. 

· Coñecer un novo instrumento de percusión: a caixa chinesa.

· Practicar esquemas rítmicos con instrumentos de percusión e corporais. 

· Repasar todos os conceptos de linguaxe musical aprendidos no curso anterior: a figura negra e o silencio de negra, o pentagrama, a clave de sol e as notas sol, mi e la. 

· Aprender un novo baile rexional e practicar os seus pasos. 

· Coñecer dous novos instrumentos tradicionais: o acordeón e a trikitixa. 

· Traballar a psicomotricidade e a discriminación auditiva mediante o xogo. 
Contidos
Música e cultura
· A diferenza entre oír e escoitar.

· Discriminación acústica de distintos ambientes sonoros.
Cantamos
· A importancia do canto. 

· Os xestos como medio para dramatizar unha canción.

· A canción infantil. 
Tocamos
· Lectura de esquemas rítmicos sinxelos con instrumentos de percusión.

· A caixa chinesa. 

· Instrumentos tradicionais: o acordeón e a trikitixa.
Linguaxe musical
· O pentagrama e a clave de sol.

· As notas sol, mi e la. 

· Figuras: negra e silencio de negra. 
Movémonos
· O baile rexional.

· Posibilidades expresivas do corpo.

· Control do corpo: movemento, repouso e desprazamento no espazo.

Competencias básicas
Competencia en comunicación lingüística: valoración da escoita, a comprensión e a comunicación. 

Tratamento da información e competencia dixital: desenvolvemento de habilidades para acceder á información a través das novas tecnoloxías. 

Competencia social e cidadá: aceptación das diferenzas e desenvolvemento de valores como a tolerancia, o respecto e a empatía. 

Competencia cultural e artística: apreciación da música como elemento artístico e cultural.

Competencia para aprender a aprender: aceptación dos coñecementos propios e da necesidade de adquirir novos progresivamente.
Criterios de avaliación
· Recoñecer as diferenzas entre oír e escoitar e identificar distintas situacións sonoras relacionadas con isto. 

· Practicar as técnicas de educación vocal aprendidas no curso anterior. 

· Memorizar a letra dunha canción e interpretala en grupo. 

· Coñecer as posibilidades do corpo como acompañamento dunha canción.

· Recoñecer no pentagrama as notas sol, mi e la, e afinar a entoación desas notas. 

· Manter o ritmo na interpretación de esquemas con grafías convencionais e non convencionais. 

· Aprender os pasos dunha coreografía e coordinar os movementos propios cos dos compañeiros nun espazo delimitado. 

· Improvisar movementos e saber controlar o corpo.

· Calidade e limpeza na presentación dos traballos do caderno. 
Unidade 2. Música de cada día 
Xustificación
· Tomar conciencia da presenza da música en moitos aspectos da vida cotiá. 
Obxectivos
· Recoñecer os sons e os ruídos que se poden escoitar ao longo do día. 

· Entender a importancia da música nas situacións cotiás. 

· Aprender unha canción coidando especialmente a respiración. 

· Explorar novas posibilidades sonoras do corpo. 

· Comprender a diferenza entre sons xordos e sonoros. 

· Aprender dúas novas notas musicais: do e re.

· Identificar a representación musical da intensidade dos sons.

· Desenvolver a creatividade movéndose libremente ao ritmo da música. 

· Coñecer un novo estilo musical: o jazz.

· Distinguir instrumentos típicos do Nadal: carraca, botella labrada, pandeireta, zambomba e morteiro. 

· Practicar a psicomotricidade e a discriminación auditiva mediante o xogo. 
Contidos
Música e cultura
· Os sons do día a día.

· A música como elemento cotián. 

· Novo estilo musical, o jazz, e os seus instrumentos máis característicos.
Cantamos
· A respiración no canto.

· A intensidade da voz.
Tocamos
· Posibilidades sonoras do corpo: a cabeza.

· Os sons xordos e sonoros. 

· Instrumentos de Nadal: morteiro, botella labrada, carraca, pandereita e zambomba.

· As posturas correctas para tocar instrumentos da orquestra. 
Linguaxe musical
· As notas do e re. 

· Calidades do son: intensidade. 
Movémonos
· O movemento libre nunha audición. 

· Dramatización da expresión instrumental. 

· Práctica dos reflexos mediante o xogo.

Competencias básicas
Competencia en comunicación lingüística: valoración do uso reflexivo da linguaxe en xeral e da musical en particular, así como as súas normas básicas de funcionamento.

Competencia matemática: habilidade para utilizar os números, contar, coñecer os símbolos e o razoamento matemático en xeral.

Competencia no coñecemento e a interacción co mundo físico: responsabilidade na toma de decisións sobre a natureza e os cambios que as nosas actividades producen nela.

Competencia cultural e artística: apreciación das artes en xeral e da música en particular. Profundización na linguaxe corporal e nas músicas que nos rodean.

Competencia social e cidadá: respecto polos valores dos demais, as crenzas, as culturas e as historias persoais, individuais e colectiva

Autonomía e iniciativa persoal: desenvolvemento da seguridade nun mesmo e da capacidade para se enfrontar aos problemas.
Criterios de avaliación
· Discriminar os sons do ambiente cotián e comprender a diferenza entre oír e escoitar. 

· Utilizar a respiración como elemento potenciador e de mellora do canto.

· Descubrir novas posibilidades de obtención de sons co corpo e entender a diferenza entre sons xordos e sonoros. 

· Manter a coordinación e o ritmo nas percusións corporais. 

· Identificar as notas sol, mi, la, do e re no pentagrama 

· Interpretar esquemas rítmicos con grafías convencionais.

· Distinguir e producir sons fortes e suaves. 

· Axustar o propio movemento ao espazo e aos demais nos desprazamentos.

· Recoñecer o son dos instrumentos de Nadal e lembrar movementos do corpo asociados a sons.
Unidade 3. Música no traballo
Xustificación
· Aprender a apreciar a música desde o traballo.
Obxectivos
· Descubrir a importancia da música no desenvolvemento de moitas actividades profesionais. 

· Aprender unha nova canción.

· Manter o pulso en actividades de canto, danza e audición.

· Recoñecer instrumentos escolares de pequena percusión. 

· Interpretar esquemas rítmicos con figuras convencionais. 

· Coñecer unha nova figura musical, a corchea, e o seu silencio. 

· Profundar no concepto de altura musical. 

· Practicar a mímica e as onomatopeas como medios para expresar situacións. 

· Coñecer tres instrumentos de láminas: xilófono, metalófono e carillón.

· Desenvolver a psicomotricidade mediante o xogo.
Contidos
Música e cultura
· Discriminación acústica de sons e ruídos no ámbito laboral. 

· A música como acompañamento no traballo. 
Cantamos
· A pulsación. 

· Interpretación dunha canción a dúas voces. 

· A canción como elemento expresivo.
Tocamos
· Recoñecemento e práctica de todas as capacidades sonoras dos instrumentos escolares: pandeiro, triángulo, crótalos, claves, caixa chinesa e tambor. 

· Improvisación e expresión instrumental.

· Instrumentos de láminas: xilófono, metalófono e carillón.
Linguaxe musical
· Figuras musicais: corchea, e silencio de corchea. 

· Calidades do sonido: altura. 
Movémonos
· Posibilidades expresivas do propio corpo. 

· Movemento e dramatización: pantomima.

· O movemento corporal adecuado ao espazo, á música e ao personaxe dramatizado. 
Competencias básicas
Competencia en comunicación lingüística: coñecemento das regras de funcionamento da linguaxe.

Tratamento da información e competencia dixital: emprego do ordenador como elemento esencial para obter información e comunicarse.

Competencia social e cidadá: habilidades para participar activamente na vida cívica desde o traballo.

Competencia para aprender a aprender: xestión e control de forma eficaz dos procesos de aprendizaxe.

Autonomía e iniciativa persoal: desenvolvemento da capacidade de transformar as ideas en acción, é dicir, de planificar e xestionar para acadar bos resultados.
Criterios de avaliación
· Identificar sons do ámbito laboral nunha ilustración.

· Practicar técnicas de respiración, entoación e articulación no canto. 

· Saber crear sons de diferentes alturas. 

· Manter o pulso durante a interpretación dunha canción en grupo.

· Interpretar esquemas rítmicos diferenciando a duración da figura negra e o seu silencio. 

· Participar de xeito activo nas audicións utilizando recursos verbais, xestuais e instrumentais. 

· Discriminar o timbre dos instrumentos escolares de percusión e identificalos nunha ilustración. 

· Interiorizar e expresar o sentido rítmico no canto e na interpretación con instrumentos. 

· Participar no traballo colectivo vocal e instrumental. 

· Mostrar calidade e esforzo nos traballos realizados. 
Unidade 4. Música viaxeira
Xustificación
· Recoñecer o valor da música como medio de expresión que favorece a relación entre persoas en todo o mundo.  
Obxectivos
· Discriminar os sons de varios medios de transporte.

· Recoñecer a importancia da música e a súa capacidade para viaxar e ser entendida en todo o mundo. 

· Interpretar e dramatizar unha nova canción. 

· Coñecer cancións axeitadas para amenizar as viaxes. 

· Deleitarse tocando instrumentos de láminas e interpretar con eles unha sinxela melodía coas notas sol e mi. 

· Coñecer dúas novas notas musicais: fa e si. 

· Reforzar o concepto de duración: sons longos e curtos. 

· Aprender os pasos e os movementos para bailar unha danza do mundo. 

· Descubrir unha nova danza popular. 

· Practicar un xogo de memoria e coordinación. 
Contidos
Música e cultura
· Os sons dos medios de transporte. 

· A música como forma de expresión que non ten fronteiras. 
Cantamos
· A canción infantil.

· Canción dramatizada. 

· Valor lúdico da canción: medio para amenizar as viaxes. 
Tocamos
· Os instrumentos de láminas e a súa capacidade para acompañar un recitado.

· Os instrumentos de percusión de son determinado.  

· Interpretación dunha melodía coas notas sol e mi.
Linguaxe musical
· As notas fa e si.

· Calidades do son: duración.
Movémonos
· Baile en parellas. 

· Coreografía dunha danza popular do mundo. 

· Memorización de movementos acumulativos.
Competencias básicas
Competencia en comunicación lingüística: coñecemento das estratexias necesarias para interactuar lingüisticamente de xeito acaído e correcto.

Competencia matemática: tratamento dos aspectos cuantitativos e espaciais da realidade desde a música.

Competencia no coñecemento e a interacción co mundo físico: colaboración na solución dos problemas do medio natural.

Competencia cultural e artística: apreciación da música e dos códigos artísticos de diferentes zonas do mundo.

Competencia social e cidadá: adquisición de valores democráticos e aceptación e práctica das normas sociais.

Autonomía e iniciativa persoal: desenvolvemento de novos valores, como a honestidade e a comprensión das normas, para crear progresivamente un código moral propio.
Criterios de avaliación
· Discriminar sons de medios de transporte, identificalos na ilustración e saber clasificalos en transportes terrestres, acuáticos ou aéreos. 

· Gozar co coñecemento de novas cancións e novos ritmos. 

· Interpretar cancións con xestos e con acompañamento instrumental. 

· Participar na interpretación dun recitado a diferentes alturas acompañado de instrumentos de láminas. 

· Identificar no pentagrama as notas aprendidas. 

· Recoñecer as diferenzas entre sons longos e curtos e saber clasificar os instrumentos segundo a duración dos seus sons. 

· Adecuar os movementos á melodía da danza e coordinalos cos da parella. 

· Memorizar os pasos necesarios para interpretar unha danza do mundo. 

· Mostrar interese por participar de xeito activo nun xogo baseado nunha tradición festiva popular. 

· Participar con interese nos xogos, bailes e actividades propostas. 
Unidade 5. Arriba a música
Xustificación
· Reforzar e asimilar as diferenzas entre os dous elementos principais que interveñen na música: o son e o silencio. 
Obxectivos
· Valorar o silencio e recoñecer a súa importancia na música. 

· Explorar, descubrir e recoñecer os sons do ámbito próximo.

· Dramatizar con mímica unha nova canción.

· Desenvolver a memoria a través do canto.

· Descubrir e explorar as posibilidades musicais dos obxectos cotiáns. 

· Reforzar as diferenzas de duración entre as figuras musicais. 

· Interiorizar o concepto de compás dun xeito intuitivo. 

· Profundar no concepto de ritmo. 

· Interpretar en grupo unha coreografía baseada nunha peza musical clásica. 

· Mellorar a coordinación dos movementos e adecualos ao ritmo e ao espazo. 

· Coñecer un novo instrumento tradicional: as castañolas. 

· Potenciar o seu interese pola música a través da escoita activa. 
Contidos
Música e cultura
· Os sons do ámbito cotián.

· Sons agradábeis e sons desagradábeis. 
Cantamos
· O canto e a memoria. 

· Xogos vocais. 

· Dramatización dunha canción.
Tocamos
· Construción dun instrumento con obxectos cotiáns. 

· Posibilidades sonoras de diversos obxectos. 

· Os instrumentos de percusión: a ganzá.

· Interpretación de esquemas rítmicos co instrumento de percusión fabricado. 

· Os instrumentos tradicionais: as castañolas.
Linguaxe musical
· As parellas de corcheas. 

· O compás. 

· Calidades do son: ritmo.  
Movémonos
· Movemento e dramatización.

· O movemento como recurso para unha audición clásica.  

· Coreografía en grupos. 
Competencias básicas
Competencia en comunicación lingüística: acomodación do discurso á situación comunicativa en diferentes contextos sociais e culturais.

Competencia matemática: utilización do cálculo matemático, contar e medir, para se enfrontar a situacións cotiás.

Competencia no coñecemento e a interacción co mundo físico: colaboración, desde a música, na promoción de actitudes positivas necesarias para comprender conceptos científicos e técnicos sobre o mundo físico.

Competencia cultural e artística: apreciación das artes escénicas e os instrumentos tradicionais.

Competencia social e cidadá: adquisición de valores, como a liberdade, e admisión dos deberes cívicos para unha futura participación cidadá.
Criterios de avaliación
· Recoñecer sons do ámbito cotián e saber identificalos na ilustración. 

· Practicar técnicas de educación vocal: vocalización, articulación e respiración.

· Participar de xeito activo no acompañamento dunha canción con movementos corporais ou percusións instrumentais.

· Gozar coa elaboración dun instrumento musical con materiais reciclados. 

· Manter o ritmo na interpretación de esquemas con figuras convencionais de distinta duración. 

· Participar de maneira activa nunha audición cuxo fin é o descubrimento dun novo instrumento tradicional.

· Adecuar o movemento do corpo ao espazo e ao ritmo da música. 

· Memorizar os pasos necesarios para interpretar unha coreografía. 

· Valorar o silencio como elemento fundamental para deleitarse coa música. 

· Calidade na presentación das actividades do caderno. 
Unidade 6. Música para xogar
Xustificación
· Participar activamente na audición e na interpretación vocal ou instrumental de temas musicais, e aprender a xogar tendo como fondo músicas atractivas.
Obxectivos
· Descubrir as posibilidades da música como compañeira de xogos. 

· Potenciar o traballo en equipo entre o alumnado. 

· Lograr a coordinación verbal e de movementos mentres se canta. 

· Mellorar a vocalización, a pronuncia e a articulación ao cantar.

· Interpretar esquemas rítmicos con figuras convencionais e non convencionais de distinta duración. 

· Afianzar a posición de todas as notas no pentagrama. 

· Coñecer os movementos para participar activamente nunha audición musical. 

· Moverse pola aula libremente, respectando o espazo dos demais. 

· Tomar contacto coa clasificación dos instrumentos en familias: vento, corda e percusión. 
Contidos
Música e cultura
· Os sons relacionados con momentos lúdicos. 

· Cancións para acompañar momentos festivos. 
Cantamos
· Prácticas de educación vocal: pronuncia. 

· O valor lúdico da canción infantil.

· Acompañamento rítmico dunha canción. 
Tocamos
· Os instrumentos de pequena percusión e corporais. 

· Expresión instrumental mediante instrumentos corporais e de percusión escolar. 

· A pulsación: negra e corchea. 

· As familias de instrumentos: corda, vento e percusión.
Linguaxe musical
· Figuras: negra, corchea e parella de corcheas.

· Notas: do, re, mi, fa, sol, la e si.  
Movémonos
· O movemento como recurso para a audición. 

· Interpretación dunha coreografía baseada nunha obra musical clásica.  
Competencias básicas
Competencia en comunicación lingüística: comprensión das mensaxes faladas en diversas situacións comunicativas, como os xogos.

Tratamento da información e competencia dixital: obtención crítica de información sobre xogos tradicionais e modernos. Procura, selección, rexistro e tratamento da mesma. Expresión mediante códigos artísticos, especialmente musicais.

Competencia social e cidadá: coñecemento das experiencias colectivas, a organización e o funcionamento da sociedade.

Competencia para aprender a aprender: optimización dos procesos de aprendizaxe segundo as capacidades e orientación dos mesmos ás necesidades persoais.

Autonomía e iniciativa persoal: fomento da análise, a planificación, a toma de decisións, a actuación e a revisión das accións.
Criterios de avaliación
· Identificar os ambientes sonoros relacionados coas situacións lúdicas. 

· Valorar e respectar as músicas que caracterizan distintos ambientes festivos. 

· Apreciar o traballo propio e o dos demais respectando as diferenzas. 

· Expresarse vocalmente co acompañamento dun instrumento de maneira espontánea. 

· Discriminar o son dos instrumentos e saber agrupalos por familias.

· Manter o ritmo na interpretación de esquemas con grafías convencionais e non convencionais. 

· Ler, expresarse ritmicamente e entoar partituras sinxelas.

· Participar en audicións activas demostrando recursos e actitudes de colaboración e respecto polos demais. 

· Valorar e gozar cun tema musical clásico.

